ქართული პრესის მონიტორინგი

19.03.2018
სარჩევი: 

- 6 -კვირის პალიტრა


- 6 -"ჯობია ლობისტებში დაიხარჯოს ფული, ვიდრე ჩინოსნების ჯიბის გასქელებაზე" (კვირის პალიტრა)


- 8 -ზურაბ აბაშიძე: "შეცდომების დაშვების უფლება აღარ გვაქვს" (კვირის პალიტრა)


- 9 -"ცივი ომი" დაწყებულია" (კვირის პალიტრა)


- 9 -რა აჩუქეს პუტინს ქართველებმა (კვირის პალიტრა)


- 10 -"დამიჯერეთ, ქართული კრიმინალური ბანდების პრობლემა ევროკავშირში არა გვაქვს" (კვირის პალიტრა)


- 11 -"ჩვენ გვაქვს მთავარი - მოთმინება" (კვირის პალიტრა)


- 12 -"იუსტიციის სამინისტრო კანონს უხეშად არღვევს!" (კვირის პალიტრა)


- 14 -"სი-ტი პარკი" საჯარიმო მოედანზე (კვირის პალიტრა)


- 15 -ავარიული დაშვება (კვირის პალიტრა)


- 15 -ალია


- 15 -„ქართულმა ოცნებამ“ ხალხისგან მიიღო პასუხი, - თქვენ ხომ არ გაჟუილებთ?! – „ხელისუფლების მოქმედების პრინციპი არის ასეთი: იმდენად ეშინიათ რამის გაფუჭების, რომ არაფერს აკეთებენ და როდესაც არაფერი კეთდება, ბევრი რამ თავისით ფუჭდება“ (ალია)


- 18 -„ჩვენ ვნახეთ კვირიკაშვილის უსასოობის წკავწკავი“ – „ეს არის „ქართული ოცნების“ კლასიკური უზნეობა და სითახსირე“ - მეძავი ქალივითაა, თან რომ მეძავობს და პატიოსანი სახელი უნდა“ (ალია)


- 20 -„სულ მალე ორი თანამდებობის პირი გადადგება ჯანმრთელობის გაუარესების მიზეზით, მაგრამ სინამდვილეში სხვა რამ ხდება“ (ალია)


- 22 -პრემიერის პოსტისთვის ბრძოლამ ბიძინა ივანიშვილის ოჯახში გადაინაცვლა - უტას მომავალ პრემიერად მამუკა ბახტაძე სურს, ხოლო ბიძინა ივანიშვილს - გიორგი გახარია (ალია)


- 23 -„ხომ გახსოვთ, რა გამოიწვია ციხის კადრებმა, არანაკლებ მძიმე იქნება იმ კადრების გასაჯაროება, რაზეც კულუარებში საუბრობენ“ – „როგორ ფიქრობთ, სად არის მეგის ქარდავას გადაღებული მასალები? ვინ არის მეუფე პეტრე, ვინ ლობირებდა მას? ვინ შეიყვანა ოხანაშვილი საპატრიარქოში?“ (ალია)


- 23 -„პატრიარქი სრულიად დაუცველია! შეიარაღებული, ანაფორაგადაცმული ბანდიტები ახვევია გარშემო და ამაზე ხმას არავინ იღებს“  - „პატრიარქის ბოლო კოზირი მრევლია - თუ სხვა გამოსავალი აღარ დარჩა, მრევლს მოუწოდებს, გარეთ გამოვიდნენ და ეკლესია დაიცვან“ (ალია)


- 26 -„სანამ ვიღაცა გვიშველის, ჩვენ უკვე ტყავი გაგვძვრება და ჩვენგან არაფერი აღარ დარჩება“  - „არ წახვიდე რუსეთშიო... კარგი, არ წავა, რა შეიცვლება ამით? ან რომ წავა, იმით რა დაშავდება?“ (ალია)


- 27 -შეშლილი, შეშლილი, შეშლილი სამშობლო - გადათხარა უგულავამ ვენახები და ბაღები, ზოგან ჭა ამოთხარა, ზოგან ორმო - მაინც ვერ შეიგულა, სად დამალოს ის 48 მილიონი ლარი (ალია)


- 28 -ხელისუფლებამ ამ გადაწყვეტილებით, შესაძლოა, უარეს დღეში ჩაყაროს ავტომფლობელები... ხალხისთვის ცხოვრების ჯოჯოხეთად გადაქცევა ხომ „ქართულ ოცნებას“ კარგად ეხერხება! (ალია)


- 29 -„თბილისი ქაქში იყო და ისევ ქაქში დარჩება“ (ალია)


- 29 -რომელ გამოცდილებას გამოიყენებს „ქართული ოცნება“ ევროპისას, ამერიკისას, რუსეთისას თუ ბებიაჩემისას? (ალია)


- 30 -„მეც 80 წელს გადაშორებული ვარ უკვე, შეიძლება ვიღაცებმა თქვან, რომ ჩემს საქმეში პატრიარქი ვარ“ (ალია)


- 30 -„ეს არის დიდი გამარჯვება! სრულიად ერის გამარჯვება!“ (ალია)


- 30 -ახალი აფიორა - „შექმნეს ვირტუალური „ემიგრანტული მთავრობა“ და გადახვეწილ ქართველებს სიმწრით ნაშოვნ ევროებს ე.წ. ვირტუალურ ბიუჯეტში ახდევინებენ“ (ალია)


- 31 -ეს ის სერგი გვარჯალაძეა, კიტოვანის დეზერტირების ბანდაში სოლიდური ადგილი რომ ეკავა (ალია)


- 32 -„რჩები ნაცემი, გალანძღული და პასუხს არავინ აგებს ამაზე იმიტომ, რომ ვერაფერსაც ვერ იზამ, უნდა შეიტყაპუნო ეს დამცირება და ვსიო“ (ალია)


- 32 -დღის ეკონომიკა თამო კეშელავასთან ერთად - როგორ კლავდნენ ინგოროყვას კლინიკაში ორი შვილის დედას? (ალია)


- 33 -პრაიმტაიმი


- 33 -ოპოზიციაში სერიოზული სკანდალი მზადდება / ირაკლი კობახიძე: „13-14 პარტია სულ 30 კაცს აერთიანებს და ეს 30 კაცი მილიონიან დაფინანსებას იღებს ბიუჯეტიდან“  (პრაიმტაიმი)


- 33 -კალაძის თამამი გადაწყვეტილება – „სითი პარკთან“ კონტრაქტი გაუქმებულია (პრაიმტაიმი)


- 34 -სადავო და საეჭვო ციფრები და მთავარი ბრალდებები / რას გულისხმობს „სითი პარკთან“ დადებული ხელშეკრულება (პრაიმტაიმი)


- 35 -რეალური ბიზნესი თუ დიდი აფერა? (პრაიმტაიმი)


- 36 -გახმაურებული გვარები და ახალი გარემოებები გიორგი სანაიას საქმეში / ვის დაკითხავს პროკურატურა გიორგი სანაიას მკვლელობის საქმის ხელახალი გამოძიების პროცესში? (პრაიმტაიმი)


- 37 -სამართალდამცველთა მიერ ჩადენილი დანაშაულები და გადაცდომები / „პრაიმტაიმის“ კითხვებს შსს-ს გენინსპექციის უფროსი პასუხობს (პრაიმტაიმი)


- 37 -ტექნიკური გაუმართაობა თუ დივერსია (პრაიმტაიმი)


- 38 -როგორ მუშაობს განათლების სამინისტროს შიდა აუდიტი სკოლების უსაფრთხოებაზე (პრაიმტაიმი)


- 39 -ასავალ-დასავალი


- 39 -არნო ხიდირბეგაშვილი: ჯორჯიაში, სადაც აკადემიკოს ჯაველიძის არ სჯერათ და ჯაველინების იმედზე  არიან, საგარეო საქმეთა მინისტრად სწორედ ჯანელიძე უნდა ყავდეთ, რადგანაც ჯანზე ვერ არიან! („ასავალ-დასავალი“)


- 40 -ჯუმბერ კირვალიძე: გარანტიას ვაძლევ კვირიკაშვილს, რომ ამ წლის ბოლომდე პრემიერი აღარ იქნება! („ასავალ-დასავალი“)


- 41 -გიგლა ბარამიძე: კვირიკაშვილი ლაფატკაზეა შემოდებული! („ასავალ-დასავალი“)


- 42 -მოსკოვს კვირიკაშვილის ცრემლების არ სჯერა! („ასავალ-დასავალი“)


- 43 -კვირიკაშვილის მიზეზით იმდენი რამე დაშავდა, დრო დგება თქვენი სლოგანის - „წაეთრაო და წაშავდა“!//ბიძინა ივანიშვილისა და ჟანი სიხარულიძის გასაუბრება („ასავალ-დასავალი“)


- 43 -უნგრული მარში//მიგრანტები მუსლიმი დამპყრობლები არიან! („ასავალ-დასავალი“)


- 44 -გურამ საღარაძე: ბატონო პრემიერო, მდიდარი ხალხისა და ბანკირების კი არა, გაჭირვებული ხალხის პრიზმიდან შეხედეთ ქვეყანას! („ასავალ-დასავალი“)


- 44 -ძირს სატანისტი ანანისტები!//კვირიკაშვილის მმართველობისას საქართველოში წმინდა თამარ მეფის გამოსახულებით პრეზერვატივები გამოუშვეს! („ასავალ-დასავალი“)


- 44 -ირაკლი შონია: ვიღაცის უჩინარი ხელი ზვიად გამსახურდიას მკვლელობის საქმეს მართავს! („ასავალ-დასავალი“)


- 45 -ჯაბა ექიმი: სტერილიზაციის ნორმების დაუცველობით ათასობით ადამიანი ავადდება ჰეპატიტით! („ასავალ-დასავალი“)


- 46 -გიორგი კბილცეცხლაშვილი: ბიძინა ივანიშვილის ქართულ პოლიტიკაში შემოსვლა ამერიკული პროექტი რომ იყო, ამაში მაშინ დავრწმუნდი, როცა მასთან შეხვედრაზე ჯერემი სტიუარდი დავინახე! („ასავალ-დასავალი“)


- 47 -ნანა კაკაბაძე: ციანიდის საქმეში ნიკა გვარამაის ჩართვა ბინძური გეგმის ნაწილია! („ასავალ-დასავალი“)


- 48 -სანდრო ბრეგაძე: ბათუმში დავით აღმაშენებლის ძეგლის აღმართვა უდიდესი პოლიტიკური მნიშვნელობის მოვლენაა! („ასავალ-დასავალი“)


- 48 -დიმიტრი ლორთქიფანიძე: დღეს საქართველოში ყველაზე მრავალრიცხოვანი გვარი ქართული აღარ არის! („ასავალ-დასავალი“)


- 49 -იგორ გიორგაძის სკანდალური ინტერვიუ („ასავალ-დასავალი“)


- 50 -ომარ იმერლიშვილი: ვფიქრობ, კოტე ციხისთავის უკან ვიღაც დგას და მანდ არის ძაღლის თავი დამარხული! („ასავალ-დასავალი“)


- 50 -რეზონანსი


- 50 -„ხუხაშვილი: საპატრიარქო ასეთ განცხადებებს არ უნდა აკეთებდეს“ (რეზონანსი)


- 51 -სომხური ეკლესია საქართველოს მთავრობის წინააღმდეგ/თანდოიანცის ეკლესიაზე სამართლებრივი დავა დაიწყო (რეზონანსი)


- 52 -რუსეთთან დაკავშირებული 15 იდუმალებით მოცული სიკვდილი ბრიტანეთში (რეზონანსი)


- 53 -ქართველი მეზღვაურების 8 თვე ლიბიის ციხეში/"ჩვენს ოჯახის წევრებს ატყუებდნენ, თითქოს ტელეფონი და 300 დოლარი შემოგვიგზავნეს" (რეზონანსი)


- 53 -უნდა შეიწყალოს თუ არა პრეზიდენტმა დეკანოზი მამალაძე? (რეზონანსი)


- 55 -ახალი თაობა


- 55 -კვირიკაშვილის წასვლა გარდაუვალია(ახალი თაობა)


- 55 -ნიკა გვარამია: „დეკანოზ მამალაძეს თუ არ გაათავისუფლებენ, სკანდალური ინფორმაციას გავასაჯაროებ“ (ახალი თაობა)


- 55 -ბათუმში დავით აღმაშენებლის დიდი ძეგლი დაიდგმება (ახალი თაობა)


- 56 -„ საქართველოსთან რუსები დათმობაზე არ წამოვლენ“ (ახალი თაობა)


- 56 -„ხელისუფლება თანახმაა  სამაჩაბლო რუსეთმა მიიერთოს“ (ახალი თაობა)


- 57 -საქართველოს ავიაციის სააგენტო 2018 წელს მგზავრთა ნაკადის 40%-ით ზრდას აანონსებს (ახალი თაობა)


- 57 -ვინ შეიძლება მოხვდეს საქართველოდან ივანიშვილის გარდა „ფორბსის" მილიარდერთა სიაში (ახალი თაობა)




კვირის პალიტრა 

"ჯობია ლობისტებში დაიხარჯოს ფული, ვიდრე ჩინოსნების ჯიბის გასქელებაზე" (კვირის პალიტრა)

ავტ. ნათია დოლიძე

ინტერვიუ მამუკა არეშიძესთან. 

ექსპერტი მამუკა არეშიძე გამოცემასთნ საუბრისას სხვადასხვა ქვეყნების მიერ რუსეთისთვის ახალი სანქციების დაწესების გადაწყვეტილებას აფასებს. მისი განმარტებით, დიდი ბრიტანეთისა და რუსეთის დაპირსპირებამ მსოფლიო ახალი "ცივი ომის" ფაზაში შეიძლება შეიყვანოს, თანაც ფატალური დასასრულით. 
მისივე შეფასებით, საინტერესოა, რომ დიდი ბრიტანეთისა და რუსეთის დაპირისპირების კონტექსტში არაერთხელ ახსენეს საქართველო და მისი ტერიტორიების ოკუპაცია, რაც ძალიან კარგია, მაგრამ აქვე ექსპერტი აღნიშნავს, რომ დასავლელი პარტნიორები ზოგჯერ საერთაშორისო პოლიტიკისთვის დამახასიათებელი ცინიზმით იქცევიან, - როცა სჭირდებათ, საქართველოს ახსენებენ, როცა არა - დუმან.
არეშიძის მოსაზრებით, დღეს დასავლეთში აშკარად ფიქრობენ, რომ რუსეთზე ზეწოლა საქართველოს ტერიტორიების ოკუპაციის თემის პედალირებით გაცილებით მომგებიანი შეიძლება იყოს, ვიდრე მხოლოდ უკრაინაზე ლაპარაკი, შესაბამისად, ეს მდგომარეობა საქართველოს ხელისუფლებამ მაქსიმალურად უნდა გამოიყენოს და საჭიროა ძალიან სწორი დიპლომატიის გატარება და გონივრული მოქმედება.  
არეშიძის მოსაზრებით, თუ მოხერხდა და კრემლი აშშ-სთან კონსტრუქციული დიალოგის რეჟიმში ჩადგა, არ არის გამორიცხული, საქართველოსთან ურთიერთობაშიც მიდგომა ოდნავ უკეთესობისკენ შეცვალოს. 
„ზოგიერთ საქმეში ჩაუხედავს ჰგონია, რომ პრემიერის წერილი რუსეთის ხელისუფლებისადმი ცარიელ ადგილზე გაკეთდა. ეს დაუკავშირდა ტატუნაშვილის ტრაგედიას და ბევრმა მიიჩნია, რომ აქედან გამომდინარე ლაპარაკობდა კვირიკაშვილი, მაგრამ, ვფიქრობ, ასე არ არის. ჩემი აზრით, ამას ებმის კულუარული დიპლომატია, მით უფრო, რომ აშშ-ის ელჩმა საქართველოში იან კელიმ მხარი დაუჭირა პრემიერის პოზიციას და განაცხადა, რომ რუსეთთან დიალოგი აუცილებელია. ჩემი აზრით, ცვლილებები იგეგმება და ის ნაბიჯი, რომელიც გადადგა საქართველოს მთავრობამ, შეიძლება ამის წინაპირობა გახდეს. სხვათა შორის, ჩვენი მთავრობის აქტიურობა - ვიზიტები ბაქოსა და ერევანში ამ პროცესის ნაწილი მგონია.“ - აღნიშნავს რესპონდენტი და აქვე დასძენს, რომ მიუხედავად აგდებული და ცინიკური პასუხისა, კვირიკაშვილის განცხადება ძალიან მნიშვნელოვანი და საჭირო იყო. 
ექსპერტი ფიქრობს, რომ დროა, სერიოზული მუშაობა დაიწყოს ლობისტური ჯგუფების ჩამოსაყალიბებლად სხვადასხვა მიმართულებით, მათ შორის, მოსკოვშიც და სჯობს, ამაში დაიხარჯოს ფული, ვიდრე მაღალჩინოსნების ჯიბის გასქელებაზე. 
რაც შეეხება არჩილ ტატუნაშვილის ცხედრის საქართველოსთვის გადმოცემის პროცესის გაჭიანურებას, არეშიძე მიიჩნევს, რომ რუსული მხარე დანაშაულის კვალის დაფარვას ცდილობს, რადგან მათ არ აწყობთ კიდევ ერთი მკვლელობის ბრალდება არჩევნებამდე. მისი მოსაზრებით, ტატუნაშვილის ნეშტს არჩევნების ჩავლის შემდეგ დააბრუნებენ. 
ზურაბ აბაშიძე: "შეცდომების დაშვების უფლება აღარ გვაქვს" (კვირის პალიტრა)

ინტერვიუ ზურაბ აბაშიძესთან.

რუსეთთან ურთიერთობის საკითხებში პრემიერ-მინისტრის სპეციალური წარმომადგენელი ზურაბ აბაშიძე პრემიერ-მინისტრი გიორგი კვირიკაშვილის მიერ რუსეთის მისამართით გაჟღერებულ მიმართვას და რუსეთის საგარეო უწყების საპასუხო განცხადებას აფასებს. მისი განმარტებით,  პრემიერის მიმართვის მიზანი იყო იმ პრობლემის მოგვარება, რომელიც ცხინვალში არჩილ ტატუნაშვილთან დაკავშირებით დატრიალებულმა ტრაგედიამ წარმოშვა, რუსეთი კი ცდილობს, დისტანცირება მოახდინოს ამ შემთხვევისგან, თუმცა პასუხისმგებლობას თავიდან ვერ აიცილებს.
რაც შეეხება ჟენევის ფორმატს, აბაშიძე აგნმარტავს, რომ პრემიერი მხოლოდ მის გაძლიერებაზე საუბრობს დაამ ეტაპზე კვირიკაშვილის ჟენევაში ჩასვლა და მოლაპარაკებაში მონაწილეობა არ დგას დღის წესრიგში:
„ის, რომ პრემიერი მზადაა პირადად ჩაერთოს ჟენევის ფორმატის გაძლიერების პროცესში, მან ადრეც განაცხადა, მათ შორის პარლამენტის ტრიბუნიდან. ამ თემაზე კონსულტაციები მიმდინარეობს ჩვენს დასავლელ პარტნიორებთან. სამწუხაროდ, პრემიერის მიმართვის ეს ნაწილი დაბალი კვალიფიკაციის გამო თუ ვიწრო პარტიული ინტერესებიდან გამომდინარე, სწორად ვერ ამოიკითხა ჩვენი ოპოზიციის ერთმა ნაწილმა.“ - შენიშნავს რესპონდენტი.

აბაშიძე გამოსავალს რუსეთის მიერ 2008 წლის აგვისტოს ომის შემდეგ ცეცხლის შეწყვეტის შეთანხმების შესრულებაში ხედავს და აქვე დასძენს, რომ ქართული მხარის ამოცანაა, მაქსიმალური მონდომებით, პრაგმატულობითა და წინდახედულობით, უშეცდომოდ აკეთოს საქვეყნო​ საქმე. 
"ცივი ომი" დაწყებულია" (კვირის პალიტრა)

ავტ. რუსუდან შელია

დიდი ბრიტანეთის გაერთიანებულ სამეფოში საქართველოს ყოფილი ელჩი გიორგი​ ბადრიძე  გამოცემასთან დიდ ბრიტანეთსა და რუსეთს შორის დაძაბულ ვითარებაზე საუბრობს. ის აცხადებს, რომ მსოფლიოში "ცივი ომი" დაწყებულია, რომელიც 2008 წლიდან ცალმხრივად მიმდინარეობდა და მისი ინიციატორი ვლადიმერ პუტინია.
ყოფილი ელჩის მოსაზრებით, მიმდინარე მოვლენების ფონზე პრემიერ-მინისტრის განცხადებები, რომ რუსეთთან მოლაპარაკების ახალი არხები უნდა გაიხსნას და, ფაქტობრივად, დე ფაქტო რეჟიმებთან დაიწყოს პირდაპირი მოლაპარაკება, სულ მცირე, უდროო და დამაზიანებელია. მისივე თქმით, ახლა დასავლეთთან აქტიურად მუშაობაა აუცილებელი, რათა კიდევ უფრო მწვავედ გაესვას ხაზი რუსეთის აგრესიას საქართველოში.
„თუ "ქართული ოცნება" წინა ხელისუ​ფლებების გამოცდილებას არ გაითვალი​სწინებს, საკუთარი გამოცდილება მაინც გაითვალისწინოს. ექვსი წელი გავიდა ხელისუფლების ცვლილებიდან, ეს საკმარისი დროა იმის გასაანალიზებლად, რომ ე.წ. დათმობის პოლიტიკა ეფექტიანი კი არა, დამანგრეველია საქართველოსთვის.“ - განმარტავს რესპონდენტი და აქვე დასძენს, რომ საქართველომ ახლა უნდა გამოიყენოს ისტორიული შანსი (დასავლეთის ერთსულოვნება), რომ აღდგეს ქვეყნის სუვერენიტეტი.
რა აჩუქეს პუტინს ქართველებმა (კვირის პალიტრა)

ავტ. ლალი პაპასკირი

სანკტ-პეტერბურგში მცხოვრები ქართველი მომღერალი გიორგი თოდუა „კვირის პალიტრას“ რუსეთში მიმდინარე წინასაარჩევნო კამპანიაზე ესაუბრება, რომელშიც ქართველებმა ვლადიმირ პუტინს მხარდაჭერა გამოუცხადეს. მისი ინფორმაციით, 14 მარტს ქართულმა სათვისტომო "ივერიამ" სანკტ-პეტერბურგში, ქართულ ეკლესიაში, პუტინის ოფიციალურ წარმომადგენელს უმასპინძლა და სრული მხარდაჭერა გამოუცხადა პუტინს, ასევე, გადასცეს სიმბოლური საჩუქრებიც. მისივე თქმით, ქართველებმა საპასუხო საჩუქრებიც მიიღეს - წიგნი ვლადიმირ პუტინზე.
„14 მარტს მთელი ქართველობის სახელით უცხადებდნენ პუტინს მხარდაჭერას. იმათაც სჯერათ, ან უნდათ, დაიჯერონ, რომ საქართველოში ყველას თუ არა, ნახევარზე მეტს რუსეთთან უნდა. მათი ხმა ისმის, ჩემი და ჩემნაირების - არა.“ - ამბობს რესპონდენტი. 

"დამიჯერეთ, ქართული კრიმინალური ბანდების პრობლემა ევროკავშირში არა გვაქვს" (კვირის პალიტრა)

ავტ. ვაჟა თავბერიძე

ინტერვიუ ანდრეს მამიკინსთან.

ევროპარლამენტის მომხსენებელი, ლატვიელი ევროპარლამენტარი ანდრეს მამიკინსი  „კვირის პალიტრასთან“ ინტერვიუში უვიზო რეჟიმის შეჩერების საფრთხეს განიხილავს. ის თვლის, რომ ვიზალიბერალიზაციამ გაამართლა, იმიტომ, რომ ქართველებსა და ევროპელებს შორის არსებობს როგორც კულტურული სიახლოვე, ასევე ეკონომიკური კავშირები. მისივე თქმით, სიცრუეა, რომ თითქოს ევროკავშირში უამრავი ქართული კრიმინალური დაჯგუფებაა. მისი სიტყვებით:
„პირველ რიგში, ისინი ძველ სტატისტიკას იყენებენ და მეორე, ამ სტატისტიკას ქართული გვარების მიხედვით თვლიან. ანუ ძალიან დიდი ნაწილი იმ პირებისა, რომლებსაც ქართული გვარი აქვთ და ფრანგები ქართველ კრიმინალებად თვლიან, რუსეთის მოქალაქეები არიან. ამას დაუმატეთ გვარის შეცვლის პრაქტიკა და მიხვდებით, რამდენად გაზვიადებულია ისტორია ევროკავშირში ქართული კრიმინალური ბანდების თარეშის შესახებ.“ 
მამიკინსი თვლის, რომ გადაჭარბებულია ლაპარაკი უვიზო მიმოსვლის შეჩერების მექანიზმის გამოყენებაზე და ქართული კრიმინალური ბანდების პრობლემა ევროკავშირში არ დგას. 

რაც შეეხება ევროკავშირში საქართველოს გაწევრებას, ევროპარლამენტარი ამბობს, რომ ინტეგრაცია ნაბიჯ-ნაბიჯ მიიღწევა, თუმცა, ეს არ მოხდება ევროკომისიის მოქმედი პრეზიდენტის, ჟან კლოდ იუნკერის ამ პოზიციაზე ყოფნის პირობებში. მამიკინსი დასძენს, რომ 2019 წელს ახალი კომისია ჩამოყალიბდება და ყველასთვის ცხადია, რომ დასავლეთ ბალკანეთის ქვეყნების ევროპული პერსპექტივა რეალურია. 
"ჩვენ გვაქვს მთავარი - მოთმინება" (კვირის პალიტრა)

ავტ. რუსუდან შელია

ინტერვიუ იაპონიის პრემიერ-მინისტრის მრჩეველთან ტომოჰიკო ტანიგუჩისთან.

იაპონიის პრემიერ-მინისტრის მრჩეველი გამოცემასთან ინტერვიუს მისი ქვეყნის მიერ საქართველოს ტერიტორიული მთლიანობისადმი მხარდაჭერის გამოხატვით იწყებს. ის რუსეთთან საკუთარი ქვეყნის ურთიერთობის მაგალითზე დაყრდნობით ამბობს, რომ მნიშვნელოვანია, საქართველოს მათთან მშვიდობიანი ურთიერთობა ჰქონდეს. ის აქვე აღნიშნავს, რომ იაპონიასა და რუსეთს შორის კონფლიქტი ათეული წლებია, გრძელდება, მაგრამ მთავარია იმედი და მოთმინება, და ამ ორ იარაღთან ერთად, ბალანსი რეალობის აღსაქმელად. 
რესპონდენტი ამბობს, რომ საქართველომ მსოფლიოს ერთ ნაწილში არ უნდა იპოვოს საკუთარი​ თავი. მისი შეფასებით, ევროკავშირთან ურთიერთობა უმნიშვნელოვანესია, თუმცა, არსებობენ სხვა დიდი მოთამაშეებიც, მაგალითად, იაპონია​, სადაც ჯანსაღი არეალია თუნდაც ბიზნესპარტნიორობის თვალსაზრისით. 
ტომოჰიკო ტანიგუჩის განცხადებით, საქართველოს აქვს პოტენციალი, რომელიც მთელი მსოფლიოსთვის არის საინტერესო, თუმცა, თვლის, რომ მთავარია, ამის კომერციალიზაცია. 
რესპონდენტის მოსაზრებით, იაპონელი ბიზნესმენების უპირატესობაა ისიც, რომ მათ გადაწყვეტილების მიღება სწრაფად შეუძლიათ, მთავარია კომუნიკაცია და ქართული მხარის მეტი მუშაობა. 
იაპონიის პრემიერის მრჩეველი აღნიშნავს, რომ მას შემდეგ, რაც სუმოში იაპონიის იმპერატორის თასი ქარ​თველმა ლევან გორგაძე-ტოჩინოშინმა ჩაიბარა და ის იაპონელმა ხალხმა შეიყვარა, საქართველოს მიმართ ინტერსი გაიზარდა. რესპონდენტი დასძენს, რომ ეს ყველაზე დიდი გამარჯვება იყო ქართველი და იაპონელი ხალხის ურთიერთობაში.
"იუსტიციის სამინისტრო კანონს უხეშად არღვევს!" (კვირის პალიტრა)

ავტ. რუსუდან შელია

სტატიაში ნათქვამია, რომ საქართველოს სამოქალაქო კოდექსის მიხედვით, ყველა საჯარო სტრუქტურა ვალდებულია, ინფორმაციის მოთხოვნის შემთხვევაში, პასუხი გასცეს დაუყოვნებლივ, ან არა უგვიანეს 10 სამუშაო დღის ვადისა, მაგრამ, კანონის აღსრულება პრიორიტეტს არ წარმოადგენს იუსტიციის სამინისტროსთვის, უწყებისთვის, რომელიც ფორმალურად ქვეყანაში სამართლებრივი წესრიგის ერთ-ერთი მთავარი გარანტია. 
სტატიის ავტორი წერს, რომ იუსტიციის სამინისტროსგან ოფიციალური ინფორმაციის მიღების პრობლემა აქვთ როგორც მედიასაშუალებებს, ისე არასამთავრობო ორგანიზაციებს.
არასამთავრობო ორგანიზაცია IDFI-ის ანგარიშის მიხედვით, ბოლო სამი წელია იუსტიციის სამინისტროსა და მას დაქვემდებარებული სსიპ-ებიდან საჯარო ინფორმაციის მიღება გართულდა. ორგანიზაციის წარმომადგენელი გოგა თუშურაშვილი ამბობს, რომ იუსტიციის სამინისტროს საზოგადოების წინაშე არც პასუხისმგებლობისა და არც ანგარიშვალდებულების განცდა არა აქვს და უხეშად არღვევს საქართველოს კანონმდებლობას.
თუშურაშვილის თქმით, მისმა ორგანიზაციამ უწყებიდან საჭირო ინფორმაციის გამოთხოვა სასამართლოში მოგებული დავის შემდეგ მოახერხა, ისიც, სამინისტროს მიერ ყოველწლიური ანგარიშის წარდგენამდე რამდენიმე დღით ადრე. მისი განმარტებით: „სამინისტრომ იფიქრა, რომ სასამართლოს გადაწყვეტილების შეუსრულებლობა და უპასუხო წერილები არ იქნებოდა მათთვის მომგებიანი, მით უმეტეს, რომ გაუმჭვირვალე სისტემასთან არაერთ არასამთავრობო ორგანიზაციას ჰქონდა პრეტენზია, ამიტომაც გამოგვიგზავნეს პასუხი ანგარიშის გადაგზავნამდე ორი დღით ადრე.“ 
რესპონდენტი სინანულს გამოთქვამს, რომ ლაპარაკია უწყებაზე, რომელიც არა მხოლოდ გამჭვირვალობის მაღალი ხარისხით უნდა გამოირჩეოდეს, არამედ კანონის უზენაესობის და სამართლებრივი პროცედურების დაცვის მაგალითსა და გარანტსაც უნდა წარმოადგენდეს. 
"სი-ტი პარკი" საჯარიმო მოედანზე (კვირის პალიტრა)

ავტ. ემა ტუხიაშვილი

სტატიაში საუბარია თბილისის მერიის მიერ „სითი პარკთან“ გაწყვეტილ ხელშეკრულებაზე. ავტორი წერს, რომ კომპანიასთან კონტრაქტის გაწყვეტა მოქმედი ხელისუფლების წინასაარჩევნო დაპირებებში ორჯერ შევიდა, თუმცა დედაქალაქის წინა მთავრობამ ეს იმ საბაბით არ გააკეთა, რომ ბიუჯეტს კომპანიის სასარგებლოდ დაახლოებით 25 მილიონი ლარის გადახდა მოუწევდა. ჟურნალისტის შეფასებით, უამრავ კითხვას ბადებს ის, თუ როგორ შემოვიდა ეს კომპანია საქართველოში და რა პირობები შეუქმნეს მას თბილისის მაშინდელი მთავრობის წევრებმა გაფორმებული თუ არაერთგზის ჩასწორებული ხელშეკრულებით.
საქართველოს ტრანსპორტისა და გზების ასოციაციის ხელმძღვანელი დავით მესხიშვილი ამბობს, რომ დედაქალაქში  პარკინგის გაძვირების გარეშე ეს სფერო ვერ მოწესრიგდება. მისივე შეფასებით, "სითი პარკი" არ იყო განვითარებაზე ორიენტირებული კომპანია, ის მხოლოდ დაჯარიმებაზე იყო აქცენტირებული. მესხიშვილი თვლის, რომ პრობლემის გადაჭრის ერთ-ერთი მნიშვნელოვანი გზაა სწორი ურბანული დაგეგმვა, რასაც, ბოლო წლებში თბილისის მერიის ყველა ხელმძღვანელობა უგულებელყოფდა.
თბილისის მერის მოადგილე მაია ბითაძე ამბობს, რომ პარკირების გამართული მოდელი რამდენიმე კომპონენტისგან შედგება, ამიტომაც ის ეტაპობრივად უნდა დაინერგოს. ის ასევე დასძენს, რომ მერიის მიზანია, საზოგადოებრივი ტრანსპორტი უფრო მიმზიდველი, თბილისის ზოგი ქუჩა კი ქვეითებისთვის უფრო ხელსაყრელი გახდეს.
ავარიული დაშვება (კვირის პალიტრა)

ავტ. ეკა სალაღაია

სტატიაში საუბარია 16 მარტს გუდაურში მომხდარ შემთხვევაზე, როცა ერთ-ერთი საბაგირო მოულოდნელად მწყობრიდან გამოვიდა, გაჩერდა და უკუსვლა დაიწყო.
ცნობილია, რომ საბაგიროს ბოლო ტექნიკური ინსპექტირება 2017 წლის 22 დეკემბერს კომპანია "სი ეი ინთერნეიშენალმა" ჩაუტარა. კომპანიის დირექტორი სანდრო შელია ამბობს, რომ არ გამოვლენილა არავითარი ტექნიკური ხარვეზი, რაც შესაბამისი დოკუმენტებითაც დასტურდება. მისივე თქმით, მომხდარის მიზეზებზე ვერ იმსჯელებს, რადგან ეს გამოძიებამ უნდა დაადგინოს. 
ეკონომიკის მინისტრი დიმიტრი ქუმსიშვილის ინფორმაციით, ავარიის მიზეზების დადგენის პროცესში ჩაერთვება მსოფლიოში ცნობილი კომპანია "ბიურო ვერიტასის" ექსპერტული ჯგუფი. მისი თქმით, მნიშვნელოვანია, რომ დამოუკიდებელი დასკვნა დაიდოს, რადგან საუბარია ქვეყნის რეპუტაციაზე. მინისტრის განცხადებით, გამოძიებამ უნდა დაადგინოს და უმკაცრესად დაისაჯოს ის, ვინც მომხდარშია დამნაშავე.
ალია
„ქართულმა ოცნებამ“ ხალხისგან მიიღო პასუხი, - თქვენ ხომ არ გაჟუილებთ?! – „ხელისუფლების მოქმედების პრინციპი არის ასეთი: იმდენად ეშინიათ რამის გაფუჭების, რომ არაფერს აკეთებენ და როდესაც არაფერი კეთდება, ბევრი რამ თავისით ფუჭდება“ (ალია)

ავტ.: ნინო სამხარაძე 

ინტერვიუ გია ხუხაშვილთან 

ინტერვიუს შესავალში ჟურნალისტი წერს, რომ ხელისუფლებაში კრიზისი აშკარაა, თუმცა, დინამიური ლიდერები „ქართულ ოცნებაში“ არ ჩანან და კულუარებში  დაანონსებული ცვლილებებიც ფერხდება.  ნინო სამხარაძე ყურადღებას ამახვილებს იმ ფაქტზეც, რომ სახელისუფლებო გუნდს ამ დრომდე არ დაუსახელებია პრეზიდენტობის კანდიდატი, რაც ლიდერების კრიზისზე მეტყველებს. ჟურნალისტის თქმით, გაიჟღერა თეა წულუკიანის კანდიდატურამ, თუმცა, ხელისუფლებამ საზოგადოებისგან მიიღო პასუხი - „თქვენ ხომ არ გაჟუილებთ?!“, რადგან წულუკიანი პოლიტიკურ ცრუპენტელობასთან, აგრესიულობასთან და ცინიზმთან ასოცირდება. 

გია ხუხაშვილი „ალიასთან“ საუბრისას ამბობს, რომ ხელისუფლებას რამის გაფუჭების ეშინია, ამიტომაც უმოქმედობას ამჯობინებს, რის გამოც ქვეყანასაც ჭაობში ითრევს. ხუხაშვილის თქმით, ქვეყანაში არანაირი განვითარების დინამიკა და ახალი იმედები არ ჩნდება და „ეს არის არაფრისმკეთებელი ხელისუფლება, რომელიც აზიანებს მთელ სახელმწიფოებრივ ქსოვილს“. 

რესპონდენტი არ ეთანხმება ჟურნალისტის ვერსიას, თითქოს ბიძინა ივანიშვილს დიმიტრი ქუმსიშვილის მთავრობიდან წასვლა სურს, თუმცა, ამ წინადადებას გიორგი კვირიკაშვილი ეწინააღმდეგება და ულტიმატუმს აყენებს, რომ ქუმსიშვილის გათავისუფლების შემთხვევაში თანამდებობას თავადაც დატოვებს - „გიორგი კვირიკაშვილის პოზიციები არა მგონია, მყარი იყოს და შესაბამისად, არავის შველა არ შეუძლია. პრემიერ-მინისტრი, თუკი მას შეიძლება პოლიტიკოსი ეწოდოს, გაუგებრობაშია, პრემიერმინისტრობა მის ცხოვრებაში სიზმარივით არის, ის დიდი ხანია სისტემურად დასრულებულია და როდის გაფორმდება მისი ეს მდგომარეობა, პოლიტიკური ტაქტიკის საკითხია. არსებობს ორი სცენარი, თუ ისინი მოძებიან მეტ-ნაკლებად უკეთეს სამთავრობო გუნდს, რომელიც ახალ იმედებს გააჩენს და პოზიტიური გზავნილით ჩაატარებს არჩევნებს, ეს არის ერთი სცენარი, მაგრამ გამომდინარე იქიდან, რომ ასეთი პოზიტიური გუნდის შექმნა ხელისუფლებისთვის საკმაოდ რთულია, არსებობს მეორე სცენარი, ანუ, პოსტსაარჩევნოდ მისი გაშვება. თვითონ არ იციან, რომელი ჯობია მათთვის, რადგან არც ერთი სცენარი არა აქვთ ბოლომდე გათვლილი და შესაბამისად, საკადრო გადაადგილების თემა ჰაერშია გამოკიდებული“, - აცხადებს ხუხაშვილი. 

გია ხუხაშვილი „ქართულ ოცნებაში“ არსებულ დაპირისპირებაზეც საუბრობს. მისი ინფორმაციით, დაახლოებით სამი ბანაკია გუნდში, რომელიც თავისი გავლენის არეალის გაფართოებას ცდილობს. ხუხაშვილი ხაზს უსვამს, რომ ბრძოლა საპრეზიდენტო კანდიდატის ასარჩევადაც დაწყებულია. რესპონდენტი ამბობს, რომ თეა წულუკიანის კანდიდატად დასახელების შესახებ ინფორმაცია მისმა მეტოქეებმა გაასაჯაროვეს, რათა დაწყებულიყო ქალი კანდიდატის განხილვა, შემდეგ კი არენაზე წულუკიანზე უკეთესი ფიგურა გამოჩენილიყო. ხუხაშვილის განცხადებით, სალომე ზურაბიშვილის ან თეა წულუკიანის საპრეზიდენტო კანდიდატად დასახელება მომგებიანი არ იქნება, რადგან ორივე მათგანს ნეგატიური რეიტინგი აქვს და საზოგადოება მათ მიმართ კეთილგანწყობილი არ არის. მისივე თქმით, მართალია ენძელა მაჭავარიანს ადამიანები სერიოზულად არ უყურებენ, მაგრამ მას წულუკიანსა და ზურაბიშვილზე მეტი წარმატების მიღწევა შეუძლია. გია ხუხაშვილი აღნიშნავს, რომ ენძელა მაჭავარიანის დასახელება შესაძლოა ტრაგიკომიკურიც იყოს, მაგრამ „ქართულ ოცნებას“ მასზე ბევრად უფრო მეტი ფსიქოლოგიური პრობლემებისა და ტრავმების მქონე ფიგურები ჰყავს ხელისუფლებაში წარმოდგენილი. ამ კონტექსტში ხუხაშვილი პარლამენტის თავმჯდომარესა და ენძელა მაჭავარიანსაც ადარებს. – „ენძელა მაჭავარიანი ბევრად უფრო მაღლა დგას, ვიდრე ირაკლი კობახიძე“. 

გია ხუხაშვილი ინტერვიუში ამბობს, რომ რესპექტაბელური კანდიდატის არყოლის მიუხედავად, არჩევნებში კვლავ „ქართული ოცნება“ გაიმარჯვებს. მისი თქმით, დღეს სახელისუფლებო გუნდს ლიდერები არ ჰყავს და მხოლოდ ბიძინა ივანიშვილის რესურსსზეა ჩამოკიდებული. რესპონდენტი ლიდერად მხოლოდ კახა კალაძეს განიხილავს, რადგან მან დაიწყო დაპირებების შესრულებაზე მუშაობა და განცხადებებიდან ქმედებებზე გადასვლა. 

ხუხაშვილი ასევე საინტერესო ფიგურებად მოიხსენიებს მამუკა ბახტაძესა და გიორგი გახარიას. ამბობს, რომ ეს ადამიანები არ არიან გარეულნი პარტიულ ინტრიგებში და უწყებაში მისვლისას საკმაოდ მნიშნველოვანი ნაბიჯებიც გადადგეს, ამიტომ ეს ორი მინისტრი არასისტემურ ფიგურებად მოიაზრება, რადგან, ისინი სხვა მინისტრებისგან განსხვავებით, გადაწყვეტილებებს იღებენ. 

რესპონდენტი მიიჩნევს, რომ მამუკა ბახტაძისა და გიორგი გახარიას კარიერული წარმატება მათ ქმედებებსა და იმ ნაბიჯებზეა დამოკიდებული, რომლებსაც ოპონენტები დისკრედიტაციისთვის გამოიყენებენ. 

გია ხუხაშვილი გიორგი მარგველაშვილის საპრეზიდენტო არჩევნებში მონაწილეობის შესახებაც საუბრობს. მისი თქმით, მარგველაშვილმა წარმატებული ლიდერობის მომენტი ხელიდან გაუშვა და სამწუხაროდ, ამ პირობებში მას არჩევნებზე მხოლოდ 15%-ის მოპოვების შესაძლებლობა აქვს. 

„ჩვენ ვნახეთ კვირიკაშვილის უსასოობის წკავწკავი“ – „ეს არის „ქართული ოცნების“ კლასიკური უზნეობა და სითახსირე“ - მეძავი ქალივითაა, თან რომ მეძავობს და პატიოსანი სახელი უნდა“ (ალია) 

ავტ.: ნინო სამხარაძე 

ინტერვიუ გიგლა ბარამიძესთან 

ინტერვიუს შესავალში ჟურნალისტი ნინო სამხარაძე აღნიშნავს, რომ დიდი ბრიტანეთის რუსეთთან დაპირისპირება საქართველოსთვის მნიშვნელოვანია და ხელისუფლებას ჩვენი ქვეყნის საკითხის საერთაშორისო არენაზე გააქტიურების საშუალება მიეცა, თუმცა, მთავრობის მხრიდან ამ საკითხზე ერთი განცხადებაც არ გაკეთებულა. 
გიგლა ბარამიძე „ალიასთან“ საუბრისას პრემიერ-მინისტრის 9 მარტის წერილს განიხილავს და მას უსუსურს, არაფრისმთქმელსა და დაშინებული ლიდერის გზავნილს უწოდებს. – „ეს წერილი იყო უსასოობის ღაღადივით. გაჭირვებულის წკმუტუნი“, - აცხადებს ბარამიძე.  მისი თქმით, „ქართულმა ოცნებამ“ კიდევ ერთხელ დაამტკიცა, რომ ვერც ცოცხალ და ვერც გარდაცვლილ მოქალაქეებს ვერ პატრონობს. გიგლა ბარამიძე მიიჩნევს, წერილის გაგზავნამდე დიპლომატიური სამუშაოების ჩატარება იყო აუცილებელი. 

„ეს წერილი არის თავის გადარჩენის მაგალითი, ამ წერილის გამო, რუსეთის ხელისუფლებამ დაგვცინა!.. საქართველოს ხელისუფლების წარმომადგენლები სასაცილოები არიან და იცით რატომ? მარჯვენა ხელით წერენ და ეხვეწებიან, ვილაპარაკოთო და მარცხენა ხელით რეზოლუციას სანქციებზე ამზადებენ...“ - აცხადებს „დემოკრატიული მოძრაობის“ ერთ ერთი ლიდერი, რომელიც დასძენს, რომ ტატუნაშვილი-ოთხოზორიას სია გაუგებარია და თუკი პრემიერი მოლაპარაკებას ითხოვს, მსგავსი სანქციების მიღება აღარ უნდა განიხილებოდეს. ბარამიძის თქმით, ხელისუფლება მეძავი ქალის სინდრომით გამოირჩევა, რომელსაც  ომის გამჩაღებელი „ნაციონალური მოძრაობის“ „ანასხლეტ“ „ევროპულ საქართველოსთან“ ერთად რეზოლუციების შემუშავებაცა და მოლაპარაკებაც ერთდროულად უნდა. – „ეს არის მეძავი ქალის სინდრომი, მეძავობაც რომ უნდა და თან პატიოსნებაზე დებს თავს“... 
გიგლა ბარამიძე სამარცხვინოს უწოდებს იმ ფაქტს, რომ ხელისუფლებას „ნაციონალური მოძრაობა“ სთხოვს რუსეთის მიმართ პრინციპულობის გამოჩენას. მისი თქმით, „ნაციონალურმა მოძრაობამ“ ყველაფერი მისცა რუსეთს, რაც კი სურდა და თუკი მართლა პრინციპულ საუბარს ვითხოვთ, მაშინ ქართულმა მხარემ უარი უნდა თქვას რუსეთიდან გადმორიცხულ თანხებზე, ეკონომიკურ სარგებელზე, რუსულ გაზზე, ელექტროენერგიასა თუ სხვა სიკეთეზე. 

ოპოზიციის წარმომადგენელი მიიჩნევს, რომ რუსეთთან მოლაპარაკება შესაძლებელია, თუმცა, საქართველოს ხელისუფლებამ პირობა უნდა დადოს, რომ სამხრეთ კავკასიაში ნატოს ჯარები არ შემოვა. 

გიგლა ბარამიძე ამერიკის ელჩის განცხადებასაც განიხილავს, სადაც ის საქართველოს ხელისუფლებას რუსეთთან დიალოგისკენ მოუწოდებს. მისი თქმით, ამერიკის ელჩიც კი შეწუხდა „ხელისუფლების ცვედანობით“ და ამ განცხადებაში ქვეტექსტით იყო მინიშნება გაკეთებული, რომ პრემიერ-მინისტრის შეცვლაა საჭირო. 

„დემოკრატიული მოძრაობის“ წარმომადგენელი ამბობს, რომ „ქართულ ოცნებას“ ქვეყნის პრობლემებისთვის არ სცალია და კახა კალაძე თუ სხვა პირები მხოლოდ ფინანსების აკუმულირებით არიან დაკავებულები. 

„სულ მალე ორი თანამდებობის პირი გადადგება ჯანმრთელობის გაუარესების მიზეზით, მაგრამ სინამდვილეში სხვა რამ ხდება“ (ალია) 

ავტ.: ანი დვალიშვილი 

ჟურნალისტი სტატიაში ბოლო დროის აქტუალურ თემებს განიხილავს და ყურადღებას ამახვილებს, რომ უახლოესი პერიოდის განმავლობაში აზერბაიჯანში საქართველოს ხელისუფლების წარმომადგენლების ვიზიტების რიცხვი გაიზარდა. კონფიდენციალური წყაროს ცნობით, ძირითადი განსახილველი საკითხი ყარაბაღის დაბრუნება და რუსეთთან დაპირისპირებაა. მასალის თანახმად, აზერბაიჯანი უკმაყოფილებას გამოთქვამს საქართველოსა და რუსეთს შორის დადებული შეთანხმების გამო, რომლის შედეგადაც, ფორსმაჟორულ სიტუაციაში საქართველო რუსეთს ოკუპირებულ სამხრეთ ოსეთიდან სომხეთისაკენ მიმავალ გზას დაუთმობს. 
„ალიას“ ინფორმაციით, გიორგი კვირიკაშვილის აზერბაიჯანში ვიზიტისას სერიოზული მოლაპარაკება გაიმართა იმის თაობაზე, რომ „ჯაველინები“ საქართველომ აზერბაიჯანში „შეინახოს“, რადგან საქართველოში საიდუმლოდ დაცული ადგილი, ფაქტობრივად არ არსებობს. სტატიაში ნათქვამია, რომ საქართველოს ხელისუფლება დილემის წინაშეა - ერთი მხრივ, უარს ვერ ეუბნება რუსეთს გზის დათმობაზე, მეორე მხრივ კი იცის, რომ ამ შემთხვევაში ამერიკიდან და ევროპიდან ჩვენი ქვეყნისთვის დაფინანსების მოწოდება შეწყდება. 

გამოცემის ცნობით, გიორგი კვრიკაშვილმა ამ საკითხებზე სასაუბროდ შეხვედრა „ქართული ოცნების“ ოფისშიც გამართა და მედიისთვის კი ინფორმაცია გაჟღერდა, რომ საუბარი საკონსტიტუციო ცვლილებებს შეეხო. სტატიაში გამოთქმულია მოსაზრება, რომ შესაძლოა რუსეთთან სამხედრო დაპირისპირება გვაიძულოს დასავლეთმა, თვითონ კი ისევ შეშფოთებით შემოიფარგლოს. 

ჟურნალისტი აქვე წერს, რომ მოსახლეობაში პროტესტი ყოველდღიურად იზრდება და დეპუტატები საკუთარ ოლქებში ჩასვლას ვეღარ ახერხებენ, რადგან ხალხის ერთადერთი მოთხოვნა საკვების მიღებაა. 

კონფიდენციალური წყარო სახელისუფლებო გუნდში არსებულ დაპირისპირებაზეც საუბრობს და ამბობს, რომ უახლოეს მომავალში ორი მუნიციპალიტეტის პირველი პირი დატოვებს თანამდებობას, რადგან მათ მაჟორიტარებთან აქვთ დაპირისპირება. 
ანონიმური წყარო გარემოს დაცვის ეროვნული სააგენტოს უფროსის, თამარ ბაგრატიას გადადგომის შესახებაც აწვდის „ალიას“ ინფორმაციას. მისი თქმით, ბაგრატიას გადადგომის მიზეზი ანგარიში გახდა, რომლის თანახმადაც, ბიძინა ივანიშვილის დენდროლოგიური პარკის მშენებლობის გამო გურიასა და აჭარაში ეკოლოგიური კატასტროფა მწიფდება. კონფიდენციალური წყარო ამბობს, რომ ბაგრატიას გადადგომის მიზეზად სოფლის მეურნეობის მინისტრის მოადგილესთან კონფლიქტი დასახელდა, თუმცა, ადრე თუ გვიან მაინც გაირკვევა, რომ გარემოს დაცვის სააგენტოს უფროსი ბიძინა ივანიშვილის გამო გაათავისუფლეს.

პრემიერის პოსტისთვის ბრძოლამ ბიძინა ივანიშვილის ოჯახში გადაინაცვლა - უტას მომავალ პრემიერად მამუკა ბახტაძე სურს, ხოლო ბიძინა ივანიშვილს - გიორგი გახარია (ალია) 

ავტ.: ანი დვალიშვილი 

„ალიას“ კონფიდენციალური წყარო აცხადებს, რომ ინფორმაცია, პრემიერობის შესაძლო კანდიდატების შესახებ გიორგი კვირიკაშვილის გარემოცვამ გაავრცელა და ამით მთავრობის მოქმედ მეთაურს თანამდებობაზე დარჩენის ვადა რამდენიმე კვირით გაუხანგრძლივა. – „პრემიერი თავის პოსტს კბილებით ებღაუჭება და ამ ბრძოლაში მარტოა, რადგან ყველას განწირული ჰგონია“, - ამბობს კონფიდენციალური წყარო და აქვე ხაზს უსვამს, რომ გიორგი კვირიკაშვილის ცოტა ხნის წინ გაკეთებული განცხადება ხელისუფლების ყველა მაღალჩინოსანთან იყო შეთანხმებული, თუმცა, საბოლოოდ პასუხისმგებლობა არავინ გადაინაწილა და პრემიერი კიდევ ერთხელ დარწმუნდა, რომ თავს თავად უნდა უშველოს. 

 სტატიის თანახმად, უტა ივანიშვილი პრემიერის პოსტზე მხარს მამუკა ბახტაძის კანდიდატურას უჭერს, თავად ბიძინა ივანიშვილის ფავორიტი კი გიორგი გახარიაა, შესაბამისად, ამ ორ კანდიდატს შორის სერიოზული ბრძოლაა, რადგან ყველამ იცის, რომ ექსპრემიერი შვილების აზრს დიდ ყურადღებას უთმობს და არ არის გამორიცხული ამჯერადაც არჩევანი მამუკა ბახტაძეზე გააკეთოს.  – „რომ არა მამუკა ბახტაძე, გახარია კვირიკაშვილისთვის ამ ეტაპზე საფრთხეს არ წარმოადგენდა, რადგან კრიმინალის დონე ისეა მომატებული, შს მინისტრის დაწინაურება უამრავ კითხვის ნიშანს გააჩენდა, მაგრამ ბახტაძის გამოჩენამ გახარიაც გაააქტიურა, რაც კვირიკაშვილს ყველაზე ნაკლებად აწყობდა“, - ნათქვამია სტატიაში, სადაც აღნიშნულია, რომ უშველის თუ არა გიორგი კვირიკაშვილს ავანტიურა და პრემიერობის კანდიდატებზე ინფორმაციის გავრცელება, ამ ეტაპზე უცნობია. 
ჟურნალისტი წერს, რომ სამთავრობო ცვლილებების განხორციელება ამ ეტაპზე ხელისუფლებას არ უნდა აწყობდეს, რადგან გიორგი მარგველაშვილის ამერიკაში ვიზიტი დიდი წარმატებით მიმდინარეობს და როგორც გაირკვა, მას კენჭის ყრის შემთხვევაში, გავლენიანი კონგრესმენების მხარდაჭერაც ექნება. 

„ხომ გახსოვთ, რა გამოიწვია ციხის კადრებმა, არანაკლებ მძიმე იქნება იმ კადრების გასაჯაროება, რაზეც კულუარებში საუბრობენ“ – „როგორ ფიქრობთ, სად არის მეგის ქარდავას გადაღებული მასალები? ვინ არის მეუფე პეტრე, ვინ ლობირებდა მას? ვინ შეიყვანა ოხანაშვილი საპატრიარქოში?“ (ალია) 
ავტ.: ნინო სამხარაძე 

ინტერვიუ სოსო მანჯავიძესთან 

სოსო მანჯავიძე აცხადებს, რომ ხელისუფლების მარცხი „ციანიდის საქმესთან“ დაკავშირებით მაშინ დაიწყო, როდესაც „პრემიერმა სრულიად დაუფიქრებლად თქვა, რომ ქვეყანა დიდ უბედურებას გადაარჩინა“. მანჯავიძის აზრით, თავიდანვე უნდა გასაჯაროებულიყო რეალური ინფორმაცია, რადგან შუბი ხალათში არ დაიმალება. 
რესპონდენტი ამბობს, რომ მეუფე პეტრე, სოსო ოხანაშვილი და სხვები მიხეილ სააკაშვილისა და „ნაციონალური მოძრაობის“ ჩანერგილები არიან ეკლესიაში და ისინი მჭიდროდ თანამშრომლობდნენ მეგის ქარდავასთან, ამიტომაც მათ არაერთი სკანდალური ფარული ჩანაწერი აქვთ სასულიერო პირების ცხოვრების შესახებ. მისი ცნობით, ცოტა ხნის წინ ნიკა გვარამიას საპატრიარქოში შეხვედრა ჰქონდა, სადაც სთხოვეს, რომ არ გაესაჯაროებინა კომპრომატები და საბოლოოდ არ გაენადგურებინა ის, რასაც ილია მეორე 40 წლის განმავლობაში აშენებდა. 

სოსო მანჯავიძის განცხადებით, კომპრომატები ფინანსურ მაქინაციებსა და სასულიერო პირების სექსუალურ ცხოვრებას ეხება. 

ინტერვიუში მანჯავიძეს ხაზს უსვამს, რომ მეუფე შიოს წინააღმდეგ კომპრომატები არ არსებობს. 

„პატრიარქი სრულიად დაუცველია! შეიარაღებული, ანაფორაგადაცმული ბანდიტები ახვევია გარშემო და ამაზე ხმას არავინ იღებს“  - „პატრიარქის ბოლო კოზირი მრევლია - თუ სხვა გამოსავალი აღარ დარჩა, მრევლს მოუწოდებს, გარეთ გამოვიდნენ და ეკლესია დაიცვან“ (ალია) 

ავტ.: ლევან ჯავახიშვილი 

„ალია“ კონფიდენციალურ წყაროზე დაყრდნობით წერს, რომ საპატრიარქოში ფსევდოლიბერალური ძალები საკმაოდ მოძლიერდნენ და ისინი პატრიარქს, ილია მეორეს უკვე ღიად ებრძვიან. რესპონდენტის ინფორმაციით, ამის გამო ილია მეორემ დახმარება ირაკლი ღარიბაშვილსაც სთხოვა და შეუთვალა - დაბრუნდი პოლიტიკაში, სათავეში ჩაუდექი ოპოზიციას და ქართველი ხალხი და ეკლესია დასავლეთის შემოტევისგან დაიცავიო. წყაროს მტკიცებით, „პატრიარქი ღარიბაშვილს ჰპირდებოდა, რომ ეკლესიას რაც შეეძლო, ყველაფერს გააკეთებდა მისი და მისი გუნდის ხელისუფლებაში მოსაყვანად“. სტატიის თანახმად, ირაკლი ღარიბაშვილისა და პატრიარქის შეხვედრა ამ დრომდე არ გამართულა, თუმცა, შეთავაზება კვლავ ძალაშია და ექსპრემიერის საპატრიარქოში მისასვლელად მაღალი იერარქიის სასულიერო პირები ემზადებიან. 
გამოცემა წერს, რომ პატრიარქის თანამესაყრდის დასახელების შემდეგ გაჩნდა მოლოდინი, რომ ქართულ ეკლესიაში დაპირისპირება დასრულდებოდა, თუმცა, ილია მეორის მოწინააღმდეგე ჯგუფი, მეუფე პეტრეს მეთაურობით, კვლავ აქტიურობს და ბევრი სასულიერო პირი საპატრიარქოში უკვე იარაღითაც კი გადაადგილდება. კონფიდენციალური წყარო აქვე დასძენს, რომ მეუფე პეტრეს გუნდი პატრიარქის ძმის შვილს, მეუფე დიმიტრის გაემიჯნა, რადგან მან გიორგი მამალაძე და სოსო ოხანაშვილი, ფაქტობრივად, გაწირა და საკუთარი თავის გადარჩენაზე იზრუნა. რესპონდენტის ინფორმაციით, მეუფე დიმიტრის ახლა არც პატრიარქთან დაახლოებული გუნდი ენდობა. 

კითხვაზე - რატომ დადიან სასულიერო პირები შეიარაღებულები? „ალიას“ წყარო პასუხობს, რომ, დიდი ალბათობით, საპატრიარქოში შეიარაღებული გადატრიალება იგეგმება, რომლის დროსაც პატრიარქის თანამესაყდრეს მძევლად დაიყვანენ და მხოლოდ მას შემდეგ გაათავისუფლებენ, რაც მათთვის სასურველი კანდიდატი გახდება ქართული ეკლესიის მეთაური. რესპონდენტი დარწმუნებულია, რომ იმ პირობებში, როდესაც სინოდის წევრები თუ სხვა მაღალი იერარქიის სასულიერო პირები პატრიარქთან იარაღით შედიან შეხვედრებზე, ილია მეორის სიცოცხლე საფრთხეშია, ამიტომ, კონფიდენციალური წყარო სახელმწიფო დაცვის სპეციალური სამსახურის უფროს ანზორ ჩუბინიძეს ფაქტით დაინტერესებას სთხოვს და ფიქრობს, რომ იარაღის ტარების საკითხი მკაცრად უნდა კონტროლდებოდეს. 

„ალიას“ წყარო ასევე ხაზს უსვამს, იმ ფაქტსაც, რომ ხელისუფლება ამ ეტაპზე საპატრიარქოს საქმეებში არ ერევა, თუმცა, ილია მეორე ბიძინა ივანიშვილით უკმაყოფილოა და ამბობს, ედუარდ შევარდნაძისა და მიხეილ სააკაშვილის დროს ეკლესია უფრო დაცული იყო, ახლა კი ხელისუფლება და ოპოზიცია ერთიანი ძალით უტევს საპატრიარქოსო. წყაროს ინფორმაციით, დასავლეთმა ქართული ეკლესიისთვის ძირგამომთხრელი საქმიანობის დასაფინანსებლად 500 000 დოლარი გამოყო და ეს თანხა სხვადასხვა ორგანიზაციასა თუ პოლიტიკოსზე გადანაწილდა. – „საპატრიარქოში ამბობენ, რომ პატრიარქის ბოლო კოზირი მრევლია - თუ სხვა გამოსავალი აღარ დარჩა, მრევლს მოუწოდებს, გარეთ გამოვიდნენ და ეკლესია დაიცვან, დაუდგნენ მეუფე შიოს გვერდით. ეს თუ გააკეთა, მრევლს წინ ვერავინ დაუდგება და მისით ზურგგამაგრებული პატრიარქი, წმინდა სინოდიდან გაყრის ეკლესიის მტერ ეპისკოპოსებსა და მიტროპოლიტებს“, - აცხადებს „ალიას“ წყარო. 
„სანამ ვიღაცა გვიშველის, ჩვენ უკვე ტყავი გაგვძვრება და ჩვენგან არაფერი აღარ დარჩება“  - „არ წახვიდე რუსეთშიო... კარგი, არ წავა, რა შეიცვლება ამით? ან რომ წავა, იმით რა დაშავდება?“ (ალია) 

ავტ.: ნინო ლაბარტყავა 

ინტერვიუ ირმა სოხაძესთან 
ირმა სოხაძე „ალიასთან“ საუბრისას ხელოვანების მიერ, ვლადიმერ პუტინისთვის მიწერილ წერილს განიხლავს და ამბობს, რომ ეს იყო მოქალაქეობრივი პოზიცია და პროტესტი რუსულ ოკუპაციაზე. მომღერალი ხაზს უსვამს, რომ წერილის ცალკეული სიტყვები შესაძლოა, საკამათო იყოს, მაგრამ აუცილებელია, რომ საინფორმაციო ომში ყველა პროფესიისა და სფეროს ადამიანი იყოს ჩართული. 
ირმა სოხაძე ხელისუფლებას სტრატეგიის არქონის გამო აკრიტიკებს. მისი თქმით, იმ პირობებში, როცა რუსეთი უკვე წლებია საქართველოს საინფორმაციო ომში ამარცხებს, საქართველოს, როგორც სახელმწიფოს არ გააჩნია ერთიანი სტრატეგია და იდეოლოგია თუ როგორ აპირებს ოკუპანტთან ურთიერთობას ან საერთაშორისო არენაზე დახმარების თხოვნას.

მომღერალი ყურადღებას ამახვილებს იმ ფაქტზეც, რომ ხელოვანების ნაწილს არ აქვს ინფორმაცია რა როლი ენიჭება რუსეში წასვლასა და იქ კონცერტის გამართვას, ამიტომაც ეს საკითხები სახელწმიფოს დონეზე უნდა იქნას განხილული. 

ირმა სოხაძე პრემიერ-მინისტრის წერილსაც ეხმაურება და ფიქრობს, რომ ოპოზიცია კონკრეტული განცხადებების განხილვისას პიროვნულ შეურაცხყოფაზე არ უნდა გადავიდეს. – „ჩვენს პრემიერ-მინისტრს, შესაძლოა, ორი სიტყვით მეტი ან ნაკლები უნდა დაეწერა რუსეთის ხელისუფლებისთვის გაგზავნილ მიმართვაში, მაგრამ ამის გამო ოპოზიციის ძახილი, - ეს რა გააკეთა კვირიკაშვილმა, როგორ მოგვჭრა თავიო? რაც არ უნდა ოპოზიცია იყო, ასე შეიძლება, რომ შენი ქვეყნის პრემიერს ელაპარაკო? ეს არის კონსტრუქციული მიდგომა და ქვეყნის სიყვარული? ბატონმა გიორგიმ კი თქვა, ეს ყველაფერი საკუთარი იმიჯის ხარჯზე გადისო, მაგრამ ამ იმიჯის გავლასაც აქვს საკუთარი საზღვარი, ადამიანია ისიც. მესმის, რომ ოპოზიცია ხელისუფლებას უნდა აკრიტიკებდეს, ისიც მესმის, რომ ოპოზიციაში ვიღაცას ძალიან გულწრფელად შეიძლება ჰქონდეს ჩამოყალიბებული აზრი, რომ რუსეთთან საუბარი არ შეიძლება - აქვს ამ აზრს არსებობის უფლება. როგორ არა? მაგრამ მოდით, ნუ გადავალთ მერე საოცრად დამამცირებელ ტექსტებზე ადამიანების მიმართ“, - აცხადებს სოხაძე. 
მომღერალი ბიძინა ივანიშვილის პოლიტიკაში, შესაძლო, დაბრუნების საკითხსაც განიხილავს და ფიქრობს, რომ ექსპრემიერის გაპრეზიდენტება საუკეთესო გზა იქნება ქვეყნის კრიზისიდან გამოსაყვანად. ირმა სოხაძე იხსენებს, რომ ყოფილმა პრემიერმა გადადგომისას თქვა, ცოტა ხანი განზე გავდგები და თუ დავინახავ ქვეყანას უჭირს, ისევ მოვალო. – „ჰოდა, ქვეყანას დღეს ძალიან უჭირს და ძალიან სჭირდება დღეს ჩვენს სამშობლოს პასუხისმგებლობის ამღები ადამიანი“, - აღნიშნავს მომღერალი. 
შეშლილი, შეშლილი, შეშლილი სამშობლო - გადათხარა უგულავამ ვენახები და ბაღები, ზოგან ჭა ამოთხარა, ზოგან ორმო - მაინც ვერ შეიგულა, სად დამალოს ის 48 მილიონი ლარი (ალია) 
ავტ.: თამო კეშელავა 
ავტორი ბოლო დროის აქტუალურ თემებს სატირულ ჟანრში განიხილავს და წერს, რომ პრემიერ-მინისტრის რუსეთისთვის მიწერილმა წერილმა ოპოზიცია აღაშფოთა, ოკუპანტთან საუბარი ვის გაუგიაო. „ბებიათქვენისამ, ომი ხომ გამოგვივიდა ოკუპანტთან? ჩხუბმა ხომ გაჭრა?“, - ნათქვამია სტატიაში. 

ჟურნალისტი ხაზს უსვამს, რომ თედო ჯაფარიძემ უცნაური განმარტება გააკეთა და თქვა, წერილში დიპლომატიური ნიუანსები იყო ჩამალულიო. ავტორის თქმით, იმედია, გზავნილები ისე არ იყო ჩამალული, რომ ადრესატსაც ვერ მიეგნო. თამო კეშელავა მთავრობას მოუწოდებს თავის მართლებას შეეშვას და გაცხადებული პოლიტიკა აწარმოოს, რათა გაირკვეს, საუბარი გვინდა რუსეთთან, ჩხუბი, თუ უბრად ყოფნა.

ბლოგის ავტორი აქვე აღნიშნავს, რომ გიგი უგულავა ხმების მოსაპოვებლად ხან ჭას თხრის, ხან კი ვენახებსა და ბაღებს, თუმცა, მისი მოპარული 48 მილიონი არსად იმალება და ხალხს მაინც კარგად ახსოვს. ჟურნალისტის აზრით, უსამართლობაა რამდენიმე შარვლის მოპარვის გამო ქართველებს ევროპაში კრიმინალებს ეძახდნენ, მილიონების ქურდი პოლიტიკოსი კი მოღვაწეობას აგრძელებდეს.
ხელისუფლებამ ამ გადაწყვეტილებით, შესაძლოა, უარეს დღეში ჩაყაროს ავტომფლობელები... ხალხისთვის ცხოვრების ჯოჯოხეთად გადაქცევა ხომ „ქართულ ოცნებას“ კარგად ეხერხება! (ალია) 

ავტ.: ლევან ჯავახიშვილი 

სტატიაში ნათქვამია, რომ კახა კალაძემ როგორც იქნა გარისკა და „სითი პარკთან“ ხელშეკრულების გაწყვეტა დააანონსა, თუმცა, ინფორმაციის თანახმად, არც ჯარიმები მცირდება და არც სხვა ტარიფები იცვლება, შესაბამისად, გამოდის, რომ მერის გადაწყვეტილება მოქალაქეებს შვებას ვერ მოჰგვრის. 

ჟურნალისტის ცნობით, „სითი პარკის“ ფუნქციები „თბილისის სატრანსპორტო კომპანიას“ გადაბარდება, რაც იმას ნიშნავს, რომ ფული ბიუჯეტში შევა, მაგრამ არ არსებობს გარანტია თანხის კეთილსინდისიერად ხარჯვაზე, რადგან ახალმა მერმა თანამდებობაზე არჩევისთანავე შექმნა არაერთი სსიპ-ი, სადაც ახლობლები დაასაქმა. 
მასალის ავტორი მიიჩნევს, რომ „სითი პარკთან“ კაბალური ხელშეკრულების გაფორმების გამო გიგი უგულავა ისევ „ვირის აბანოში“ უნდა შებრუნდეს, თუმცა, ეს ხელისუფლებას არ აწყობს, რადგან სწორედ უგულავასნაირების ფონზე ჩანს „ქართული ოცნება“ „ნაციონალურ მოძრაობაზე“ უკეთესი. 

„თბილისი ქაქში იყო და ისევ ქაქში დარჩება“ (ალია) 

ავტ.: ლევან ჯავახიშვილი 

ინტერვიუ ალეკო ელისაშვილთან 

ალეკო ელისაშვილი კახა კალაძის საქმიანობას აკრიტიკებს და ამბობს, რომ დედაქალაქის მერი ოთხი თვის განმავლობაში მხოლოდ სელფების გადაღებითა და გარდერობის დემონსტრირებით იყო დაკავებული. ელისაშვილი ამბობს, რომ მერიასა და „ქართულ ოცნებაში“ უსაქმურები არიან თავმოყრილები და ქალაქის ბედი ხელისუფლებას არ ადარდებს. 

თბილისის მერობის ყოფილი კანდიდატი გუდიაშვილის მოედნის რეაბილიტაციის საკითხსაც ეხმაურება და ფიქრობს, რომ პროექტის განსახორციელებლად ტენდერის ჩატარება იყო აუცილებელი. მისი აზრით, გამარტივებული შესყიდვის წესით თანხის გაცემა აჩენს ეჭვს, რომ კომპანიას დაახლოებით 5 მილიონამდე თანხა „ატკატის“ სახით ისევ მერიაში მიაქვს. ელისაშვილი აღნიშნავს, რომ მერიის თანამშრომლებმა მას მოედნის რეაბილიტაციის პროექტში მონაწილეობა შესთავაზეს, თუმცა, უარი თქვა, რადგან ასეთი წინადადება თავად მერისგან უნდა წამოსულიყო.
ალეკო ელისაშვილი ლევან გაჩეჩილაძის დაფინანსების საკითხსაც ეხმაურება და ფაქტს სამარცხვინოს უწოდებს. 

რომელ გამოცდილებას გამოიყენებს „ქართული ოცნება“ ევროპისას, ამერიკისას, რუსეთისას თუ ბებიაჩემისას? (ალია) 

ავტ.: გიორგი მუმლაური 

ჟურნალისტი გუდაურში მომხდარი შემთხვევის შესახებ წერს და ხელისუფლებას აკრიტიკებს.  მისი თქმით, კომპანიები შესრულებულ სამუშაოზე პასუხს არ აგებენ, რადგან იციან, რომ ხელისუფლება მხოლოდ ფულის შოვნითაა დაინტერესებული და უხარისხოდ შესრულებული პროექტის გამო არავის დასჯის. 
„მეც 80 წელს გადაშორებული ვარ უკვე, შეიძლება ვიღაცებმა თქვან, რომ ჩემს საქმეში პატრიარქი ვარ“ (ალია)  
ინტერვიუ გიორგი შენგელაიასთან 

გიორგი შენგელაია ეთანხმება პატრიარქის მოსაზრებას, რომ ქვეყანა უმძიმეს მდგომარეობაშია. მისი თქმით, საქართველოში დღეს მორალზე მეტად ფული ფასობს და საზოგადოებას კრიტიკული აზროვნებისა და პროტესტის გამოხატვის უნარი აქვს დაკარგული. შენგელაია მიიჩნევს, რომ „არ გვეღირსა ნორმალური მთავრობა“ და ბიძინა ივანიშვილი სახელმწიფო მართვისთვის მომზადებული ადამიანი არ აღმოჩნდა. – „მალე ჩვენ ადამიანები კი არა, ფულის, საკონცერტო დარბაზებისა და გადატანილ-გადმოტანილი ხეების ხალხი ვიქნებით“, - აცხადებს რეჟისორი. 
„ეს არის დიდი გამარჯვება! სრულიად ერის გამარჯვება!“ (ალია) 
ავტ.: ნინო ლაბარტყავა 

ინტერვიუ სანდრო ბრეგაძესთან 

სანდრო ბრეგაძე აცხადებს, რომ ბათუმის მთავრობასთან მოლაპარაკების შედეგად, „ქართული მარშის“ ძალისხმევით, ქალაქში სულ მალე დავით აღმაშენებლის ძეგლი დაიდგმება. ბრეგაძის მტკიცებით, ძეგლის დადგმას ხელს უცხოეთის სპეცსამსახურები უშლიდნენ, თუმცა, პრობლემა აღმოფხვრილია. 
„ქართული მარშის“ ლიდერი სამარცხვინოს უწოდებს იმ ფაქტს, რომ ბათუმის ქუჩები უკანონო დაწესებულებებითაა სავსე. მისი თქმით, „მარშელებმა“ ამჯერად ქალაქში „შავლეგოს“ მღერითა და მშვიდობიანი მსვლელობით ჩაიარეს, თუმცა, თუკი სამართალდამცველები პროსტიტუციასა და ნარკოტიკებით ვაჭრობაზე რეაგირებას არ მოახდნენ, დაწესებულებებს „ქართული მარშის“ წევრები თავად დახურავენ. 

სანდრო ბრეგაძე თურქი სეპარატისტების დაკავებასაც ითხოვს, რომლებმაც პროვოკაციული ვიდეო დაამზადეს და აჭარა თურქეთის ნაწილად მოიხსენიეს. 
ახალი აფიორა - „შექმნეს ვირტუალური „ემიგრანტული მთავრობა“ და გადახვეწილ ქართველებს სიმწრით ნაშოვნ ევროებს ე.წ. ვირტუალურ ბიუჯეტში ახდევინებენ“ (ალია) 
ავტ.: დიანა ლიპარტელიანი 

ინტერვიუ ეპისკოპოს მელქისედეკ დიაკონიძესთან 

მელქისედეკ დიაკონიძე აცხადებს, რომ ქართულ ეკლესიაზე მორიგი შეტევის განცორციელება იგეგმება და ამ ყველაფერს სათავეში ნიკა გვარამია ჩაუდგება. მისი ინფორმაციით, „რუსთავი ორი“ საპატრიარქოს იმიჯის შესალახად გადაცემათა ციკლს მოამზადებს, რათა საზოგადოებას ეკლესიის მიმართ ნდობა საბოლოოდ დაეკარგოს. რესპონდენტის თქმით, ამ მართული პროცესების მიღმა „ნაციონალური მოძრაობა“ და მასთან დაახლოებული პირები დგანან. 

მელქისედეკ დიაკონიძე ემიგრანტებისთვის ფულის გამოძალვის სქემაზეც საუბრობს. მისი თქმით, ვინმე მხეიძეს შექმნილი აქვს ე.წ. ვირტუალური „ემიგრანტული მთავრობა“ და მოქალაქეებს ხელისუფლების შესაცვლელად თანხას არიცხინებს. სასულიერო პირი საზოგადოებას სიფრთხილისაკენ მოუწოდებს და ამბობს, რომ ეს ფული კონკრეტული პირები საჭიროებებს ხმარდება. 

ეს ის სერგი გვარჯალაძეა, კიტოვანის დეზერტირების ბანდაში სოლიდური ადგილი რომ ეკავა (ალია) 

ავტ.: ნანა სულავა 

ჟურნალისტი წერს, რომ თბილისი არაპროფესიონალი მერის პირობებში საკმაოდ რთულ ვითარებაშია ჩავარდნილი. სტატიის ავტორის თქმით, კახა კალაძემ ჯერ „პანორამა თბილისის უპირველესი მლანძღველის“, ვახო ჯოხაძის დანიშვნა გადაწყვიტა ქალაქის ურბანული სამსახურის უფროსად, თუმცა, ეს სურვილი ბიძინა ივანიშვილის რისხვის გამო ვერ მოიყვანა სისრულეში, ახლა კი „ღამის ეკონომიკის“ საქმე ჩააბარა კიტოვანის რეჟიმის პროპაგანდისტ სერგი გვარჯალაძეს. 
მასალის თანახმად, რთული მისახვედრი არ უნდა იყოს, რომ კახა კალაძე „ღამის ეკონომიკით“  ცდილობს არჩევნებისთვის დახრჯული ფულის „ამოღებას“ და ეკონომიკის განვითარება, ან „შრომის კოდექსის“ დაცვა  მისი პრიორიტეტი არ არის.  – „ზოგიერთს ჰგონია, რომ ფული, რომელიც არჩევნებში დაიხარჯა, ბიძინასია, ზოგს ჰგონია, რომ ფული, რომელიც დაიხარჯა, ბიძინასია, ზოგს ჰგონია, კალაძემ გაიკრა ჯიბეზე ხელი... მე კი არა მგონია, ძნელი გამოსაცნობი იყოს, ვინ გაიღო ეს ფული! მოგეხსენებათ, ბოლო ერთი წელია, კეზერაშვილს ყველა ბრალდება გაუქარწყლეს, ანუ, თურმე, ის ყოფილა „უცოდველი კრავი“ და ამ „უცოდველმა კრავმა“ მეორე „უცოდველი კრავის“ გიგა ბოკერიას პარტია, „ევრონაცები“ დააფინანსა, ხოლო თბილისის მერმა კახა კალაძემ ოფიციალურად განაცხადა, რომ თურმე, ის კონსტრუქციულ ძალასთან, „ევროპულ საქართველოსთან“ სიამოვნებით ითანამშრომლებს“, - ნათქვამია სტატიაში. 
„რჩები ნაცემი, გალანძღული და პასუხს არავინ აგებს ამაზე იმიტომ, რომ ვერაფერსაც ვერ იზამ, უნდა შეიტყაპუნო ეს დამცირება და ვსიო“ (ალია) 

ავტ.: ნინო ლაბარტყავა

სტატიის თანახმად, ქალაქში მოსიარულე „ციგნები“ მოქალაქეებს სიტყვიერ და ფიზიკურ შეურაცხყოფას ხშირად აყენებენ, თუმცა, მათ ამის გამო პატრული არ სჯით. ჟურნალისტის ინფორმაციით, „ციგნები“ არც საზოგადოებრივ ტრანსპორტში მგზავრობის ფულს იხდიან და ხშირად კონტროლიორებსა თუ მძღოლებს ფიზიკურადაც უსწორდებიან, სახელმწიფო კი მსგავს ფაქტებზე არ რეაგირებს. 
დღის ეკონომიკა თამო კეშელავასთან ერთად - როგორ კლავდნენ ინგოროყვას კლინიკაში ორი შვილის დედას? (ალია) 

ავტ.: თამო კეშელავა 
ჟურნალისტის ინფორმაციით, 50 წლის მზია პეტრიაშვილი „ინგოროყვას“ კლინიკის ექიმების დაუდევრობით, სიკვდილს ძლივს გადაურჩა. სტატიის თანახმად, პაციენტს იშემიური ინსულტი ჰქონდა, თუმცა, მას სათანადო მკურნალობა არ აღმოუჩინეს და უმტკიცებდნენ, რომ კოორდინაციის დარღვევა თუ სხვა სიმპტომები ნევრული გადაღლილობით იყო გამოწვეული. მასალაში აქვე ხაზგასმულია, რომ ამიერიდან მზია პეტრიაშვილს სიცოცხლის ბოლომდე მედიკამენტოზური მკურნალობა დასჭირდება, რაც საკმაოდ დიდ თანხებთანაა დაკავშირებული და პეტრიაშვილი წამლების ყიდვას ვეღარ ახერხებს.

პრაიმტაიმი

ოპოზიციაში სერიოზული სკანდალი მზადდება / ირაკლი კობახიძე: „13-14 პარტია სულ 30 კაცს აერთიანებს და ეს 30 კაცი მილიონიან დაფინანსებას იღებს ბიუჯეტიდან“  (პრაიმტაიმი)

ავტ. ქეთი ხატიაშვილი

სტატიაში საუბარია პარლამენტის თავმჯდომარის ინიციატივაზე, პოლიტიკური პარტიების დაფინანსების წესის ცვლილებასთან დაკავშირებით. სტატიის ავტორის პროგნოზით,  რეფორმა იმდენად მტკივნეული იქნება, რომ ეჭვია, ახალი ფორმულის ჩამოყალიბებას  სერიოზული ბრალდებებისა და სკანდალური განცხადებების მთელი სერია მოჰყვება. 
კობახიძის თქმით, 20 კვალიფიციური პარტიიდან დაახლოებით, 13-14 პარტია სულ 30 კაცს აერთიანებს და ეს 30 კაცი მილიონიან დაფინანსებას იღებს ბიუჯეტიდან.

სტატიის თანახმად, ოპოზიციისთვის ახალი ფორმულის გამოყვანის მეთოდი გაუგებარია. ახლა მათ აინტერესებთ, რამდენი უნდა გახდეს ერთი ხმის ღირებულება და რა ლიმიტები დაწესდება, თანაც ისე, რომ მმართველი პარტია უმოწყალოდ არ გამდიდრდეს, ოპოზიციური პარტიები უმოწყალოდ არ გაღარიბდნენ და ერთკაციანი პარტიები საერთოდ არ გაქრნენ პოლიტიკური ასპარეზიდან.
კალაძის თამამი გადაწყვეტილება – „სითი პარკთან“ კონტრაქტი გაუქმებულია (პრაიმტაიმი)

ავტ. ქეთი ხატიაშვილი

სტატიის თანახმად, თბილისის მერმა კომპანია „სითი პარკთან“ გაფორმებული ხელშეკრულება მოქმედების 10 წლის თავზე, ვადამდე 6 წლით ადრე გააუქმა. კომპანიაში აცხადებენ, რომ მერიის გადაწყვეტილებას არ ეთანხმებიან და საკუთარ უფლებებს სამართლებრივი გზით დაიცავენ.
ექსპერტების შეფასებით, „სითი პარკთან“ ქართულ-ებრაული ურთიერთობების დაკავშირება იმ ფონზე, როცა მისი ოპერირებით ყველა ერთნაირად უკმაყოფილო იყო, ძალიან ცუდი ტონია და კომპანიის მიმართ კიდევ უფრო მეტ გაღიზიანებას იწვევს.
სტატიაში ვრცლად არის მოთხრობილი „სითი პარკის“ საქმიანობის შესახებ და ასევე, მოყვანილია იმ ბრალდებების ნუსხა, რომლებიც არასამთავრობო ორგანიზაციებმა თუ მერობის სხვადასხვა კანდიდატებმა წაუყენეს კომპანიას.

სტატიის ავტორი წერს, რომ რაც ვერ გაბედა ნარმანიამ, გააკეთა კახა კალაძემ. თბილისში კი  საინტერესო პროცესი დაიწყო და თუ ქალაქი კონკრეტული პირებისა და კომპანიების გამდიდრების სისტემიდან თბილისელებზე მორგებულ თანამედროვე სისტემაზე გადავა, ეს მოსახლეობისთვის დიდი კომფორტი იქნება.

სადავო და საეჭვო ციფრები და მთავარი ბრალდებები / რას გულისხმობს „სითი პარკთან“ დადებული ხელშეკრულება (პრაიმტაიმი)

სტატიაში საუბარია კომპანია „სითი პარკის“ საქმიანობაზე, რომელიც ქართულ ბაზარზე 2007 წელს გამოჩნდა. აქვე განმარტებულია კომპანიასთან დადებული ხელშეკრულების პირობები და დროდადრო მათი დარღვევის ფაქტები. 
არასამთავრობო ორგანიზაცია „ახალგაზრდა ადვოკატების“ შეფასებით, ხელშეკრულება, რომელიც წინა მთავრობის მმართველობის პერიოდშია დადებული, შეიცავს სხვადასხვა კაბალურ პირობას, რასაც მოცემულ ეტაპზე, ყველაზე მეტად, მოქალაქეების ინტერესები ეწირება. მათივე განცხადებით, მნიშვნელოვანია, საკითხის შესწავლისას გა​მოიკვეთოს, რა ფარულ გარიგებებს შეიძლება ჰქონოდა ადგილი დედაქალაქის მერიასა და კომპანიის წარმომადგენლებს შორის.

რეალური ბიზნესი თუ დიდი აფერა? (პრაიმტაიმი)

ავტ. ნანა შონია, ალექსანდრე ჩხეიძე

სტატიის მიხედვით, პროექტმა სახელწოდებით „ქართული ეკონომიკის აღორძინება და ამერიკის მთავრობის გრანტები საქართველოს“ – დასავლეთ საქართველო, კერძოდ სამეგრელო მოიცვა. მას სათავეში ამერიკაში მოღვაწე ქართველი დავით კარტოზია უდგას. ის გამოცემასთან საუბრისას აღნიშნავს, რომ მისი მიზანია საგრანტო პროგრამების არსის ძირეული შეცვლა, რადგანაც ამერიკის მთავრობის მიერ გამოყოფილი სა​გრანტო თანხის 100% საქმეს უნდა მოხმარდეს. მისივე განმარტებით, პროექტის განხორციელება თვითდაფინანსების გარეშე ვერ დაიწყებოდა და ამიტომაც განმცხადებლებისთვის დაწესდა საწევრო გადასახადი, სიმბოლური თანხა 10 ლარის ოდენობით. „მე გლეხის 10 ლარი არაფერში მჭირდება. მინდა ხაზგასმით ვთქვა, რომ ეს არის ერთჯერადი საწევრო შესატანი და ითვალისწინებს მათი იდეის მომსახურებას.“ - ამბობს კარტოზია. რესპონდენტი ირწმუნება, მისი ორგანიზაცია ამერიკაში ცნობილ ადამიანებს აერთიანებს და ის ქმედითი იქნება.
რაც შეეხება იმ ეჭვებსა და კითხვებს, რომელიც მისი საქმიანობის ირგვლივ არსებობს, კარტოზია ამბობს, რომ ყველა კითხვას პასუხი კონკრეტული საქმით გაეცემა.

გახმაურებული გვარები და ახალი გარემოებები გიორგი სანაიას საქმეში / ვის დაკითხავს პროკურატურა გიორგი სანაიას მკვლელობის საქმის ხელახალი გამოძიების პროცესში? (პრაიმტაიმი)

ავტ. მირიან ბოქოლიშვილი

სტატიაში ნათქვამია, რომ 17 წლის შემდეგ მთავარმა პროკურატურამ ჟურნალისტ გიორგი სანაიას მკვლელობის საქმეზე ხელახალი გამოძიება დაიწყო. ამის საფუძველი პატიმარ კოტე ციხისთავის სკანდალური ინტერვიუ გახდა, სადაც ის ამბობს, რომ ჟურნალისტის პოლიტიკური მკვლელობა მთავრობაში დაიგეგმა და რეალურად, გიორგი სანაია საქართველოს ნომერ პირველ ტერორისტად აღიარებულმა შოთა ჭიჭიაშვილმა მოკლა.
„პრაიმტაიმის“ ინფორმაციით, პროკურატურაში უკვე შედგენილია დასაკითხ პირთა წრე. საკმაოდ ვრცელ სიაში მაშინდელი ხელისუფლების მაღალი თანამდებობის პირები და საზოგადოებისთვის კარგად ცნობილი ადამიანებიც ფიგურირებენ, მათ შო​რის, ყოფილი გენერალური პროკურ​ორი გია მეფარიშვილი, შს ყოფილი მინისტრი კახა თარგამაძე, ყოფილი დეპუტატი ელენე თევდორაძე და სხვ.
„პრაიმტაიმი“ პროკურატურის მაშინდელ გამომძიებელს, კრიმინალისტ სერგო ძაგნიძეს დაუკავშირდა, რომელიც დარწმუნებულია, რომ გიორგი სანაიას საქმეში გამოსაძიებელი არაფერია. სტატიის თანახმად, ძაგნიძე ამჟამადაც თანამდებობის პირია და საქმიანობას თავდაცვის სამინისტროში განაგრძობს. ის ამბობს, რომ ამ საქმეზე ინტერვიუს მიცემა, თანამდებობრივი მდგომარეობიდან გამომდინარე, არ შეუძლია.
დამოუკიდებელი ექსპერტი მაია ნიკოლეიშვილი გამოცემასთან საუბრისას მკვლელობის დღეს იხსენებს. ის ამბობს, რომ სანაიას თითზე თერმული დაზიანების კვალი აღენიშნებოდა, თუმცა, გამოძიებამ ეს საყურადღებო დეტალად არ მიიჩნია და დღემდე პასუხგაუცემელია კითხვა, როგორ აღმოაჩნდა მსხვერპლს დაზიანება სიკვდილამდე რამდენიმე წუთით ადრე. 

სამართალდამცველთა მიერ ჩადენილი დანაშაულები და გადაცდომები / „პრაიმტაიმის“ კითხვებს შსს-ს გენინსპექციის უფროსი პასუხობს (პრაიმტაიმი)

ავტ. მირიან ბოქოლიშვილი

შინაგან საქმეთა სამინისტროს გენერალური ინსპექციის დეპარტამენტის დირექტორი, ალექსანდრე ხოჯევანიშვილი გამოცემას პოლიციელის მხრიდან სავარაუდო დანაშაულისა თუ გადაცდომის ფაქტებზზე ესაუბრება. ის რამდენიმე შემთხვევას იხსენებს და აქვე განმარტავს, როგორ უნდა მოიქცეს მოქალაქე, რომელიც სამართალდამცველებისგან დაზარალებულად მიიჩნევს თავს. 
რესპონდენტის თქმით, საზოგადოების მაღალი ნდობისთვის აუცილებელია გამჭვირვალე პროცედურის არსებობა, სწორედ ამიტომ, გენერალურ ინსპექციაში იგეგმება რეფორმები. სამსახური მუშაობს სახელმძღვანელო ინსტრუქციების სახით დისციპლინური წარმოების პროცედურების გაწერაზე. იგი დასძენს, რომ უცხოელი ექსპერტის დახმარებით, საუკეთესო საერთაშორისო გამოცდილების საფუძველზე შექმნილი ინსტრუქციები ყველა ცალკეული სამსახურებრივი შემოწმების ერთიანი მაღალი სტანდარტით წარმართვას უზრუნველყოფს.

ტექნიკური გაუმართაობა თუ დივერსია (პრაიმტაიმი)

ავტ. მირიან ბოქოლიშვილი

სტატიაში საუბარია გასულ კვირას გუდაურში მომხდარ შემთხვევაზე, როცა საბაგირო მწყობრიდან გამოვიდა და კალათებმა დიდი სისწრაფით დაიწყეს უკუსვლა. ჟურნალისტი წერს, რომ არ არის გამორიცხული, გამოძიების კვალმა სამართალდამცველები დივერსიამდე მიიყვანოს.
ამ ვერსიას არც პოლიტიკურ წრეებში გამორიცხავენ. „ევროპული საქართველოს“ წევრი გივი თარგამაძე არ გამორიცხავს, რომ შესაძლოა, საქმე სწორედ შეგნებულ დივერსიასთან გვქონდეს.
გამოძიება, რომ ყველა მიმართულებით უნდა ჩატარდეს და მათ შორის განიხილოს დივერსიული აქტის შესაძლებლობა, ამაში დარწმუნებულია ექსპერტი ნიკა ჩიტიძეც, რომელიც „პრაიმტაიმთან“ საუბრისას პარალელს ზაფხულში, ბორჯომის ხეობაში გაჩენილ ხანძართან ავლებს. მისი თქმით, მსგავსი შემთხვევები პირდაპირ ზიანს აყენებს ქვეყნის ტურისტულ პოტენციალს და, შესაბამისად, ეკონომიკას.

როგორ მუშაობს განათლების სამინისტროს შიდა აუდიტი სკოლების უსაფრთხოებაზე (პრაიმტაიმი)

ავტ. ეკა პატარაია

სტატიაში ნათქვამია, რომ თბილისის 51-ე სკოლაში დატრიალებული ტრაგედიის შემდეგ საზოგადოება რადიკალური ცვლილებების მოლოდინშია და განათლების სისტემაში არსებული ხარვეზების გამოვლენა-აღმოფხვრას ელის. 
საქართველოს განათლებისა და მეცნიერების მინისტრის მოადგილე ლია გიგაური იმ ღონისძიებებზე საუბრობს, რომლებსაც სამინისტრო ახორციელებს, რათა ბავშვების განათლების ხარისხი და უსაფრთხოება უზრუნველყოფილი იყოს. 
ასავალ-დასავალი

არნო ხიდირბეგაშვილი: ჯორჯიაში, სადაც აკადემიკოს ჯაველიძის არ სჯერათ და ჯაველინების იმედზე  არიან, საგარეო საქმეთა მინისტრად სწორედ ჯანელიძე უნდა ყავდეთ, რადგანაც ჯანზე ვერ არიან! („ასავალ-დასავალი“)

ავტ. ნატო ფოცხიშვილი 

არნო ხიდირბეგაშვილი: „ - კვირიკაშვილი და ილია მეორე მიხვდნენ, რომ რუსეთს სრულიადაც არ ადარდებს საქართველოს მოკავშირეები - აშშ და ნატო, რადგან მათთვის მიუწვდომელ იარაღს ფლობს, რომელსაც სულ რამდენიმე წუთში შეუძლია გაანადგუროს ნებისმიერი აგრესორი... რამდენი მილიონი ევრო გადაიყარა სახელმწიფო ბიუჯეტიდან უსარგებლო ფრანგულ ჰაერსაწინააღმდეგო თავდაცვის სისტემებზე?... კარგია, რომ კვირიკაშვილმა და ილია მეორემ პუტინის მესიჯი გაიგონეს. დასანანია, რომ ისინი ბოლომდე არ მივიდნენ და არ დაასახელეს იმ საფრთხის ნამდვილი მიზეზი, რომლის წინაშეც დღეს საქართველო აღმოჩნდა. ეს კი ნიშნავს, რომ „ქართულ გაზაფხულამდე“ ჯერ კიდევ შორია... ჩვენს  მთავრობაში ანალიტიკოსები და ექსპერტები არ არიან, ხოლო პრესსამსახური აფხაზურ და ოსურ მედიას და სოცქსელებს არ ეცნობა. ჩვენი დიპლომატები, დარგობრივი მინისტრები და მრჩევლები არაკომპეტენტური ჭორიკნები არიან, რომლებსაც მინიმალური რესურსიც კი არ გააჩნიათ, რომ სოხუმთან და ცხინვალთან კომუნიკაცია აწარმოონ. მათი ბექგრაუნდი აფხაზებსა და ოსების უკიდურეს გაღიზინებს იწვევს იმიტომ, რომ ისინი დასავლეთის გავლენის აგენტები არიან... რუსეთის ხელმძღვანელობისადმი მიმართვით გიორგი კვირიკაშვილმა მოსახლეობაში თავისი ნულოვანი რეიტინგი აიმაღლა. ეს მისი უკვე მეორე ორიგინალური პიარსვლაა, პირველი იყო, როდესაც ის მთელი პარლამენტის თვალწინ აგინებდა ნიკა მელიას და მის საცემრად იწევდა. მაგრამ თუ კვირიკაშვილი გარდაიქმნება პატრიოტული ორიენტაციის პოლიტიკოსად, აშშ მას ისევე მოიშორებს, როგორ მისი წინამორბედი - ირაკლი ღარიბაშვილი მოიშორა... საქართველოს ყველა განსაცდელისა და უბედურების მიზეზი ხელისუფლების მიერ გამოცხადებული უალტერნატივო ევროატლანტიკური კურსია... საქართველოს მთავრობას ვიშინგტონიდან უბრძანეს, არ გაბედოს სამუშაო ადგილების შექმნა, რათა უმუშევრობის გამო ქვეყანა რაც შეიძლება ბევრმა შრომისუნარიანმა მოქალაქემ დატოვოს. დარჩებიან კოლაბორაციონისტები, მოხუცები, ბავშვები და დებილები, რომლებსაც უნარი არ შესწევთ საქართველოში ნატოსა და აშშ-ის ბაზების გახსნას წინააღმდეგობა გაუწიონ... ჩვენი საუკეთესო ჯარისკაცები საქართველოს საქართველოში რომ ემსახურებოდნენ და ნატოს მისიებში დაქირავებულებად არ მიდიოდნენ, განა ოთხოზორია და ტატუნაშვილი დაიღუპებოდნენ?... ოფიციალური ვაშინგტონის ჩანაფიქრით, საქართველომ რაც შეიძლება მალე უნდა აღიაროს აფხაზეთისა და სამხრეთ ოსეთის დამოუკიდებლობა, რათა მათ გარეშე შეფრინდეს ნატოში და თბილისის მიერ კონტროლირებად ტერიტორიაზე აშშ-ის სამხედრო ბაზები გახსნას“.

ჯუმბერ კირვალიძე: გარანტიას ვაძლევ კვირიკაშვილს, რომ ამ წლის ბოლომდე პრემიერი აღარ იქნება! („ასავალ-დასავალი“)

ავტ. ნატო ფოცხიშვილი 

პოლიტოლოგი ჯუმბერ კირვალიძე აცხადებს, რომ „კვირიკაშვილის მიმართვას მესამეხარისხოვანმა პოლიტიკურმა სტრუქტურამ უპასუხა. ფაქტობრივად უმაღლესმა პირებმა ღირსად არ ჩააგდეს და ერთგვარი შეურაცხყოფაც მიაყენეს - ახლა გაგიჭირდა და ჩვენთან წერილების წერა დაიწყეო? ქართული ოცნების საგარეო პოლიტიკამ ჩაილურის წყალი დალია! ეს წერილი დღეს კი არა,  6 წლის წინ უნდა დაწერილიყო, როდესაც პრემიერი ბიძინა ივანიშვილი გახლდათ... [კვირიკაშვილი] ამ წერილს ბოლომდე უნდა მიჰყვეს. ყველაფერი უნდა იღონოს, რომ რუსეთის პირველ პირს შეხვდეს... როდესაც კვირიკაშვილს ვახსენებ, შეგნებულად არ  ვამბობ ქართულ ოცნებას, რადგან კლასიკური გაგებით პოლიტიკურ პარტია არ არის. ეს არის სხვადასხვა გავლენის სფეროებად დანაწევრებული ორგანიზაცია. კობახიძე - თავისი სოროსისტებით, კვირიკაშვილი კი  თავისი ეკონომიკური ბლოკითა და ფინანსისტებით...  სიმართლეს თვალი გავუსწოროთ - ივანიშვილმა ვერ შეძლო საქართველოში ახალი პოლიტიკური პარტიის, ახალი პოლიტიკური სურათის შექმნა და თავად იგი შეისრუტა ძველმა სახეებმა, რომლებიც ათასჯერ და ათი ათასჯერ არიან გადამხტარები სხვადასხვა პოლიტიკურ პატრონებზე. ივანიშვილმა დაამარცხა სააკაშვილი, მაგრამ ათასჯერ გადამხტარებთან დამარცხდა.“

გიგლა ბარამიძე: კვირიკაშვილი ლაფატკაზეა შემოდებული! („ასავალ-დასავალი“)

ავტ. გიორგი გიგაური 

გიგლა ბარამიძე: „ - კვირიკაშვილმა სულელური ნაბიჯი გადადგა... როდესაც დიპლომატიურ მიმართვას აგზავნი, წინასწარ უნდა იცოდე, რა პასუხს ელოდო ადრესატისაგან. კვირიკაშვილმა კი თავი დასაცინი გაიხადა! მას აფხაზებმაც დასცინეს, რუსებმაც და ოსებმაც!.. თუ მართლა სურდა ქართულ-რუსული დიალოგის დაწყება და შედეგის მიღება, მას პირდაპირ პუტინთან ან პრემიერ მედვედევთან პირისპირ შეხვედრაზე უნდა განეცხადებინა მზადყოფნა და არა გაურკვეველი მიეთ-მოეთები ეწერა... გამორიცხული არაა, რუსეთის ხელისუფლებისადმი ეს განცხადებაც თავისი კარიერის დასრულების შესაფუთათ მოიფიქრა - რუსეთთან დიალოგს ჩავუყარე საფუძველი და არ მაცალესო... მარგველაშვილი არარაობაა!.. ხვალ რომ სასწაული მოხდეს და რუსეთმა მიტაცებული ქართული მიწების დაბრუნება გადაწყვიტოს, ეს ყველაზე მეტად ეწყინებათ ნაცებს, ასოებსა და ამ მარგველაშვილს... მოიკლონ უზარმაზარი ხელფასებიდან და პრემიებიდან ფული და ისე დადგან ბათუმში დავითის ძეგლი!“  

მოსკოვს კვირიკაშვილის ცრემლების არ სჯერა! („ასავალ-დასავალი“)

ავტ. დიტო ჩუბინიძე

პუბლიკაციის ავტორი აღნიშნავს, რომ პრემიერის მოსკოვისადმი მიმართული „განცხადება ძალიან ჰგავს შევარდნაძის  სატელევიზიო გამოსვლებსა და ნამოქმედარს, რომლითაც ედუარდ ამბროსოვიჩმა აფხაზეთის ომი „ღირსეულად დაამთავრა“ და სოხუმი ისე ჩააბარა, არც ერთხელ არ დასცდენია, ვისი თვითმფრინავები ბომბავდნენ ქართველთა უპირულობითა და ცოფიანი შურით გაწირულ ენგურსგაღმა საქართველოს... სწორედ ცრუქაქუნობაა ის, რაც კვირიკაშვილმა კრემლს უთხრა... კვირიკაშვილი შევარდნაძეს ნიჭიერ მოსწავლედ გამოადგა... კვირიკაშვილის ვირეშმაკობას კრემლში მაშინვე მიხვდნენ და საქართველოს პრემიერ-მინისტრს პასუხიც სწორედ იმ უწყებიდან აახლეს, რომელსაც თავად კვირიკაშვილმა გაუყადრა თავი... კვირიკაშვილს მოსკოვიდან უპასუხა არა პუტინმა ან მედვედევმა, არამედ რუსეთის საგარეო საქმეთა სამინისტროს პრესასთან თუ საზოგადოებასთან ურთიერთობის განყოფილებამ.“

კვირიკაშვილის მიზეზით იმდენი რამე დაშავდა, დრო დგება თქვენი სლოგანის - „წაეთრაო და წაშავდა“!//ბიძინა ივანიშვილისა და ჟანი სიხარულიძის გასაუბრება („ასავალ-დასავალი“)

ავტ. ჟანი სიხარულიძე 

გალექსილი დიალოგი ეძღვნება პრემიერ-მინისტრის საქმიანობის კრიტიკასა და ისეთ საკითხებს, როგორებიცაა: სითი პარკისათვის ხელშეკრულების შეწყვეტა, პრემიერის მიმართვა რუსეთის ხელისუფლებას, ლადო სადღობელაშვილის აქცია საგანელიძის წინააღმდეგ, ანაკლიის პორტის მშენებლობა, სამედიცინო მედიაციის სამსახურის საქმიანობა, ზვიად გამსახურდიას მკვლელობა, საპატრიარქოში არსებული ვითარება.

უნგრული მარში//მიგრანტები მუსლიმი დამპყრობლები არიან! („ასავალ-დასავალი“)

ავტ. გიორგი გიგაური 

ავტორი აცხადებს, რომ უნგრეთი ანტიემიგრანტული მოძრაობის ლიდერია ევროპაში და ეს მთლიანად პრემიერ ორბანის დამსახურებაა. მან მონაწილეობა მიიღო 15 მარტის ბუდაპეშტის აქციაში, სადაც განაცხადა, რომ ხელისუფლება არ აპირებს საბიუჯეტო თანხები მიგრანტებს, მუსლიმ დამპყრობლებს  მოახმაროს. ავტორი მოუწოდებს გიორგი კვირიკაშვილს მიბაძოს თავის უნგრელ კოლეგას: „მიგრანტების პრობლემა ჩვენთან მთელი სიმწვავით დგას, მაგრამ კვირიკაშვილი და მისნაირები ვერ ბედავენ ამის გაპროტესტებას... ორბანი უნგრეთის პატრიოტი  პრემიერია, კვირიკაშვილი კი  - საქართველოს ლგბტ პრემიერ-აქტივისტი“. 

გურამ საღარაძე: ბატონო პრემიერო, მდიდარი ხალხისა და ბანკირების კი არა, გაჭირვებული ხალხის პრიზმიდან შეხედეთ ქვეყანას! („ასავალ-დასავალი“)

ავტ. ნატო ფოცხიშვილი 

მსოფლიო ჩემპიონი გურამ საღარაძე: „ - კარგია, რომ კვირიკაშვილმა მიმართვა გაავრცელა, მაგრამ ეს ცარიელ სიტყვებად არ უნდა დარჩეს. პუტინთან პირდაპირი დიალოგის გარეშე შედეგი არ იქნება. კვირიკაშვილი უნდა ჩავიდეს კიდეც და კარი შეუღოს ოკუპანტს ისევე, როგორც საუკუნეების წინათ საქართველოს მეფეები სტუმრობდნენ მტრებს საკუთარი ქვეყნის გადასარჩენად... თუ არ ძალგიძთ სოროსის ლეკვებს თავისი ადგილი მიუჩინოთ, ღირსეულად მაინც დატოვეთ თანამდებობა ისევე, როგორც ირაკლი ღარიბაშვილმა“. 

ძირს სატანისტი ანანისტები!//კვირიკაშვილის მმართველობისას საქართველოში წმინდა თამარ მეფის გამოსახულებით პრეზერვატივები გამოუშვეს! („ასავალ-დასავალი“)

ავტ. გიორგი გიგაური 

პუბლიკაციის ავტორი პრემიერს მოუწოდებს ქსელიდან ამოიღოს სიბილწე - სატანისტების მიერ გამოშვებული პრეზერვატივები თამარ მეფის გამოსახულების მქონე შეფუთვაში და უმკაცრესად დასაჯოს მწარმოებლები. 

ირაკლი შონია: ვიღაცის უჩინარი ხელი ზვიად გამსახურდიას მკვლელობის საქმეს მართავს! („ასავალ-დასავალი“)

ავტ. დიტო ჩუბინიძე 

ჟურნალისტი ირაკლი შონია უარყოფს ვერსიას ზვიად გამსახურდიას თვითმკვლელობის შესახებ და აცხადებს, რომ „საქართველოს დღევანდელ ხელისუფლებაში პრემიერ-მინისტრ გიორგი კვირიკაშვილის მეთაურობით ისევ და ისევ შევარდნაძისა და მისი ოჯახის კლანი მძლავრობს, რომელიც არავითარ შემთხვევაში არ დაუშვებს ზვიად გამსახურდიას მკვლელობის გახსნას!“

ჯაბა ექიმი: სტერილიზაციის ნორმების დაუცველობით ათასობით ადამიანი ავადდება ჰეპატიტით! („ასავალ-დასავალი“)

ავტ. მეგი საჯაია 

ექიმი ჯაბა ტყემალაძე აცხადებს, რომ „ჯანდაცვის სისტემაში გრძელდება არაპროფესიონალთა პარპაში... ყველა ე.წ. სახელმწიფო პროგრამა თუ სასიკეთო ცვლილება მხოლოდ მავანთა ჯიბეების გასქელებას ემსახურება... ზოგადად ქვეყანაში არსებული ეპიდემიოლოგიური მდგომარეობის პრობლემით და ინფექციის კონტროლით რა დოზითაა დაინტერესებული ჯანდაცვის სამინისტრო, ძალიან კარგად გამოჩნდა თუნდაც პირადად სერგეენკოსა და კვირიკაშვილის გაცემულ არაერთ ცრუ დაპირებაში ინფექციური საავადმყოფოს ტერიტორიული და ინფრასტრუქტურული უზრუნველყოფის კუთხით... კრიტიკულ პირობებში უწვეთ  მუშაობა... ასეთ უსულგულო დამოკიდებულებას და ქვეყნისათვის სასიცოცხლო მნიშვნელობის დაწესებულების პრობლემების ფეხებზე დაკიდებას ვერავინ გაბედავდა  ირაკლი ღარიბაშვილის პრემიერობის დროს...  ყველა სასიკეთო პროგრამა ჯანდაცვაში ღარიბაშვილის პრემიერობის პერიოდში გაკეთდა, რომელიც ქართველი ხალხის გულშემატკივარი და ალალმართალი კაცი გახლდათ... ცე ჰეპატიტის ელიმინაციის პროგრამა თავიდან ბოლოდე ინფექციური პათოლოგიის, შიდსისა და კლინიკური იმუნოლოგიის ცენტრის დირეტორის, თენგიზ ცერცვაძის დიდი ძალისხმევით დაინერგა საქართველოში და უსინდისოდ მიისაკუთრა დავით სერგეენკომ“. ექიმი ტყემალაძე აცხადებს, რომ სტერილიზაციის თვალსაზრისით უმძიმესი მდგომარეობაა კლინიკებში. ამ ეტაპზე ის კლინიკების დასახელებისაგან თავს იკავებს და ჯანდაცვის სამინისტროს მოუწოდებს მეტი ყურადრება მიაქციოს აღნიშნულ საკითხს, ასევე გააძლიეროს ინფექციების კონტროლი და ეპიდემოლოგიური სამსახური და ის აღჭურვოს უფლებით კლინიკები ნებისმიერ დროს შეამოწმონ.

გიორგი კბილცეცხლაშვილი: ბიძინა ივანიშვილის ქართულ პოლიტიკაში შემოსვლა ამერიკული პროექტი რომ იყო, ამაში მაშინ დავრწმუნდი, როცა მასთან შეხვედრაზე ჯერემი სტიუარდი დავინახე! („ასავალ-დასავალი“)

ავტ. ჯაბა ხუბუა 

გიორგი კბილცეცხლაშვილი აცხადებს, რომ საქართველოში მასების მართვის ამერიკული სისტემა მუშაობს - აშშ აკონტროლებს ხელისუფლებას, ოპოზიციას, არასამთავრობოებს. კბილცეცხლაშვილი საქართველოს უწოდებს „თოჯინების თეატრს“, რომლის ხელმძღვანელიც იან კელია. კბილცეცხლაშვილის თქმით, „ქართულ პოლიტიკაში ბიძინა ივანიშვილი იმიტომ გამოჩნდა, რომ სააკაშვილის რეჟიმისადმი კრიტიკულად განწყობილი ხალხის მასა ამერიკის კონტროლის მიღმა არ დარჩენილიყო... სააკაშვილის რეჟიმის წინააღმდეგ ამხედრებულ ხალხს ბიძინა ივანიშვილი  ლიდერად ამერიკამ დაუნიშნა... ტრამპისტი ივანიშვილის წინააღმდეგ ამხედრებულები არიან სოროსისტი პარტიები, არასამთავრობო ორგანიზაციები და მათი პრეზიდენტი მარგველაშვილი.“ კბილცეცხლაშვილი აცხადებს, რომ ფორმალურად ჯერემი სტიუარდი მოსკოვის აშშ საელჩოს  საემიგრაციო განყოფილებაში მუშაობდა, სინამდვილეში კი  რუსეთის ოპოზიციური ძალების ერთ-ერთი მთავარი კოორდინატორი იყო. კბილცეცხლაშვილი ივანიშვილის გარემოცვაში სტიუარდის დანახვამ დაარწმუნა, რომ ივანიშვილი ამერიკის მიერ დანიშნული ოპოზიციური ლიდერი იყო. სტიუარდი ამერიკამ მოსკოვიდან თბილისში იმისთვის გადმოისროლა, რომ არ დაეშვა საპროტესტო ტალღის ამერიკის კონტროლიდან გასვლა, რასაც სტიუარდმა თავი შესანიშავად გაართვა. რაც შეეხება ტრამპს, მას გაპრეზიდენტებაში ამერიკის ებრაელობა დაეხმარა, რათა გეოპოლიტიკურ სტრატეგიაში ისრაელის საკითხი პრიორიტეტული ყოფილიყო.

ნანა კაკაბაძე: ციანიდის საქმეში ნიკა გვარამაის ჩართვა ბინძური გეგმის ნაწილია! („ასავალ-დასავალი“)

ავტ. ჯაბა ხუბუა

კაკაბაძე აცხადებს, რომ „გვარამია დეკანოზ მამალაძის ადვოკატი რომ გახდა, ეს ერთადერთ რამეზე მეტყველებს - ციანიდის საქმის უკან თავიდანვე ნაციონალური მოძრაობა იდგა... ციანიდის საქმის პირველმა ტალღამ ქართული მართლმადიდებლური ეკლესიის მტრებს სასურველი შედეგი ვერ მოუტანა... მართლმადიდებლობის მტრები ახლა იმისათვის იბრძვიან, რომ განახორციელონ გიგა ბოკერიას პროექტი კოდური სახელწოდებით „ორი პატრიარქი“, ანუ ქართული მართლმადიდებლური ეკლესია ორ ნაწილად გაიყოს და  ერთი ფრთა მაინც დაექვემდებაროს ისეთ სასულიერო ლიდერს, რომელიც ლიბერალური ძალების დაკვეთებს შეასრულებს... ქართული ეკლესიის წინააღმდეგ დაიგეგმა ახალი პროვოკაცია! მალე სიბინძურის საშინელი ნიაღვარი წამოვა და თავდასხმის ობიექტი პირადად კათოლიკოს-პატრიარქი ილია მეორე იქნება... მეუფე გრიგოლი, რომელიც მეუფე პეტრეს მსგავსად პირწავარდნილი მიშისტი და ნაციონალია, საპატრიარქო ტახტს უმიზნებს... ვაშინგტონში ქართველი მეუფეების ხშირი ვიზიტები ე.წ. ლიბერალური ძალების მიერ მათ „დავერბოვკებასა“ და გადაბირებას ემსახურება... ეკლესიის მტრებთან ბრძოლაში ამ დამონებული და ღირსებააყრილი ხელისუფლების იმედი არ უნდა გვქონდეს“. 

სანდრო ბრეგაძე: ბათუმში დავით აღმაშენებლის ძეგლის აღმართვა უდიდესი პოლიტიკური მნიშვნელობის მოვლენაა! („ასავალ-დასავალი“)

ავტ. ჯაბა ხუბუა 

სანდრო ბრეგაძე აცხადებს, რომ ბათუმში აღმაშენებლის ძეგლის აღმართვას წინააღმდეგობას უწევდნენ თურქეთის ექსტრემისტული ძალები, მაგრამ ქართულმა მარშმა ეს წინააღმდეგობა დაძლია. შეიქმნება სპეციალური ფონდი ძეგლის დასადგემლად. ბრეგაძე ამბობს, რომ ქართულ მარშს საქართველოს ისტორიულ საზღვრებში აღდგენის პრეტენზიაც აქვს. ქართული მარშის აქცია ბათუმში, ქუთაისის ქუჩაზე  ემსახურებოდა თურქი კრიმინალების ალაგმვას, რომლებიც საეჭვო დაწესებულებებს ამუშავებენ. „ - ჩვენ არ დავუშვებთ ქართველი ხალხის გარყვნას... ქართული მარში გარანტიას იძლევა, რომ დიდგორობა წელსვე იქნება გამოცხადებული ქართული სახელმწიფოს ოფიციალურ დღესასწაულად“, - აცხადებს ბრეგაძე.

დიმიტრი ლორთქიფანიძე: დღეს საქართველოში ყველაზე მრავალრიცხოვანი გვარი ქართული აღარ არის! („ასავალ-დასავალი“)

ავტ. ნატო ფოცხიშვილი 

დიმიტრი ლორთქიფანიძე პილიტიკიდან მიდის. მიზეზად ნიჰილიზმსა და განუკითხაობას ასახელებს. მისი თქმით, არჩევნებმაც დაკარგა აზრი. ქვეყანაში უმძიმესი ეკონომიკური ვითარებაა, გაიზარდა საგარეო ვალი, ბანკებმა ხელში აიღეს სადავეები, მოსახლეობის ნახევარი პროცენტი ფლობს იმ ქონებას, რასაც დანარჩენი 95.5 % ფლობს, 800 000 ადამიანი სიღარიბის ზღვარს ქვემოთაა, 2017 წელს ქვეყანა 90 000-მა ადამიანმა დატოვა, მასობრივად ჩამოდიან უცხოელები. ქვეყანა იღუპება. ლორთქიფანიძის თქმით, ყველაფერი კეთდება იმისათვის, რომ 2020 წელს ხელისუფლებაში გიგა ბოკერია მოვიდეს ყველაზე  სისხლიან და დაუნდობელ ძალასთან ერთად. 

იგორ გიორგაძის სკანდალური ინტერვიუ („ასავალ-დასავალი“)

ავტ. დიტო ჩუბინიძე 

პუბლიკაციაში მიმოხილულია 2018 წლის მარტს გაზეთ „სოვერშენო სეკრეტნოში“ გამოქვეყნებული იგორ გიორგაძის ინტერვიუ. ინტერვიუში გიორგაძე აცხადებს, რომ შევარდნაძემ გამსახურდიას ლიკვიდაცია უბრძანა, რაც გიორგაძემ არ შეასრულა. ზურაბ ჟვანია კი, კამათის დროს დახვრიტეს  - მას სააკაშვილი ეჩხუბა და ორი ტყვია დაახალა. გიორგაძის თქმით, შევარდნაძის ტერაქტი წარუმატებელი იმიტაცია იყო. შევარდნაძეს არ აწყობდა იგორ გიორგაძისნაირი მინისტრი, რომელიც ეურჩებოდა და საქარველოს გავლით ნარკოტრაფიკის წინააღმდეგაც გამოდიოდა. გიორგაძე, ასევე ამბობს, რომ 1989 წლის 9 აპრილის წინ ედუარდ შევარდნაძე თბილისის აეროპორტში თვითმფრინავში იჯდა და გეგმავდა, როგორ დაერბიათ მიტინგი. რაც შეეხება აგვისტოს ომს, მის დაგეგმავში სააკაშვილს ამერიკელი  სამხედრო მრჩევლები ეხმარებოდნენ.

ომარ იმერლიშვილი: ვფიქრობ, კოტე ციხისთავის უკან ვიღაც დგას და მანდ არის ძაღლის თავი დამარხული! („ასავალ-დასავალი“)

ავტ. ზაზა დავოთაია 

თელავის კრიმინალური პოლიციის ყოფილი უფროსი ომარ იმერლიშვილი აცხადებს, რომ 2011 წელს კოტე ციხისთავი პირადად დააპატიმრა ყაჩაღობისათვის, ციხისთავს არაერთი დანაშაული აქვს ჩადენილი. ციხისთავი ნაწყენია თამაზაშვილზე, რადგან ეს უკანასკნელი მას სასჯელის შემსუბუქებაში არ დაეხმარა. იმერლიშვილი ასევე აცხადებს, რომ თამაზაშვილს არაფერი სჭირდა საიმისო, რომ მკვლელობა დაეკვეთა.

რეზონანსი

„ხუხაშვილი: საპატრიარქო ასეთ განცხადებებს არ უნდა აკეთებდეს“ (რეზონანსი)
ავტ. ნინო ქეთელაური

 ინტერვიუ გია ხუხაშვილთან

"ერთი მხრივ, ცდილობენ, რომ თავისი პრინციპულობა აჩვენონ და რუსეთს განიხილავენ, როგორც პრობლემას, მეორე მხრივ, ისევ რუსეთს სთხოვენ, მოდი, არაღიარებულ რეჟიმებთან მოლაპარაკებებში დამეხმარეო. ამით პრობლემების ინიცირებაში პასუხისმგებელი რუსეთი თამაშგარე მდგომარეობაში გაჰყავთ და ამ ყველაფერს იმით "აპრავებენ", აი, სტოლტენბერგმა ეს თქვა, კერიმ ის თქვა და, შესაბამისად, ჩვენ ძალიან ბრძნულად მოვიქეცითო", - ასე აფასებს რუსეთთან დიალოგის პერსპექტივას პოლიტოლოგი გია ხუხაშვილი  „რეზონანსთან“ საუბრისას. პოლიტოლოგი  რუსეთისადმი პრემიერის მიმართვაზეც საუბრობს. ხუხაშვილის თქმით, წერილში იყო ერთი პასაჟი, რომლითაც კვირიკაშვილმა მომავალ დისკუსიებში რუსეთს ალიბი შეუქმნა. ჩვენი ქვეყნის პრემიერი რუსეთს ეუბნება, მე ვაპირებ, ველაპარაკო არაღიარებულ რეჟიმებს და მოდი, დამეხმარეო. ამის შედეგად მოლაპარაკებებზე მოხდება ის, რომ რუსეთი გვეტყვის - თქვენი პრემიერი ამბობს, პირდაპირ უნდა ველაპარაკო აფაზეთსა და ოსეთს და, შესაბამისად, ჩემთან რატომ გაქვთ პრეტენზია? წადი, მას ელაპარაკე, მე თუ შევძლებ, დაგეხმარები, თუ არა და - ვერა.“

აი, ასეთი საფუძველი შექმნა პრემიერმა ამ ერთი პასაჟით. მართალია, მერე გაირკვა, რომ ეს მისი კი არა, თედო ჯაფარიძის დაწერილი ყოფილა, რადგან მან, ფაქტობრივად, აღიარებითი ჩვენება მისცა, მაგრამ რა მნიშვნელობა აქვს?!

 გია ხუხაშვილი ამბობს, რომ საპატრიარქოს არ უნდა გაეკეთებინა განცხადება მოსალოდნელი შეტევის შესახებ, რადგან ყველამ იცის რომ პრობლემები არსებობს და საბოლოოდ  ყველაფერი უნდა გაირკვეს. 

„ეს შეიძლება საპატრიარქოს ძაბავდეს, მაგრამ როდესაც ამხელა მრევლი ჰყავს და სახელმწიფო სტაბილურობა დიდწილად მის რეპუტაციაზეა დამოკიდებული, ეს რეპუტაცია უნდა იყოს შეუბღალავი. ეს საკმაოდ მტკივნეული პროცესია, მაგრამ - აუცილებლად გასავლელი.- ამბობს  ხუხაშვილი.
სომხური ეკლესია საქართველოს მთავრობის წინააღმდეგ/თანდოიანცის ეკლესიაზე სამართლებრივი დავა დაიწყო (რეზონანსი)

ავტ. ეკატერინე ბასილაია

სომეხთა სამოციქულო ეკლესია თბილისში, აღმაშენებლის 38-ში მდებარე თანდოიანცის სახელით ცნობილი ეკლესიის საქართველოს საპატრიარქოსთვის გადაცემის გამო სასამართლოში უჩივის საქართველოს ხელისუფლებას და მოითხოვს, ტაძარი მათ დაუბრუნდეს. სომხური მხარე აცხადებს, რომ წლებია, ისინი ამ ტაძრის მათთვის გადაცემას ითხოვენ და ყოველთვის უარს იღებენ. საქართველოს საპატრიარქოს ერთი წერილით კი საქართველოს ხელისუფლებამ სომხური ტაძარი უკანონოდ, ყველანაირი წინასწარი კვლევის გარეშე ქართულ ეკლესიას გადასცა, რომელმაც ახლა ტერიტორიაზე რესტავრაციის სახელით სომხური სახის წაშლა და თითქოს ძველი ქართული კვალის აღდგენისთვის გათხრები დაიწყო.

სომხურ ეკლესიას პრეტენზიები აქვს საჯარო რეესტრსა და კულტურული მემკვიდრეობის დაცვის სააგენტოსთან.

საქართველოს საპატრიარქოში ამბობენ, რომ თანდოიანცის ეკლესიის აგებამდე იქ ქართული ტაძარი იყო, რომელიც შაჰ-აბასის შემოსევის დროს დაანგრიეს და ახლა "ისტორიული სამართლიანობა უნდა აღდგეს".

კულტურული მემკვიდრეობის დაცვის ეროვნული სააგენტოს გენერალური დირექტორი ნიკოლოზ ანთიძე  გაზეთთან საუბარში ამბობს, რომ ამ ეკლესიის გამო მანამდე დავა არ ყოფილა. ამიტომაც, როდესაც საქართველოს საპატრიარქომ მოითხოვა ამ ტაძრის გადაცემა, ის კანონიერად დაკმაყოფილდა. მისივე თქმით, ასევე არასწორია სომხური მხარის პრეტენზია და იმის თქმა, რომ ამ ტერიტორიაზე რაიმე კვალის წაშლა ხდება.

"ჩვენ არ ვიყენებთ ასეთ ცნებებს - "ქართული ტაძარი" და "სომხურ ტაძარი". დღეს მესაკუთრე გახლავთ საქართველოს საპატრიარქო, რომელმაც ითხოვა, რომ კვლევითი სამუშაოები სჭირდება და მივეცით ნებართვა. რა იქნება შემდგომ, ამაზე ვილაპარაკოთ შემდგომ," - ამბობს ანთიძე.

რუსეთთან დაკავშირებული 15 იდუმალებით მოცული სიკვდილი ბრიტანეთში (რეზონანსი)
ავტ. ეკატერინე ბასილაია

„სკრიპალის საქმის" სკანდალის შემდეგ ლონდონმა ღიად დაიწყო მოსკოვის დადანაშაულება და რუსეთის სპეცსამსახურების თვითნებობაზე საუბარი. უფრო მეტიც, წინა წლებში ბრიტანეთის ტერიტორიაზე მომხდარი 14 საეჭვო გარდაცვალება-მკვლელობაზე რუსეთის კვალის დადგენაც დააანონსა და ამ სიაში 2008 წელს ლონდონში მოულოდნელად გარდაცვლილი ბადრი პატარკაციშვილიც შეიყვანეს“.- წერს „რეზონანსი“. გამოცემა მკითხველს  პოლიტოლოგ კორნელი კაკაჩიას შეფასებებს სთავაზობს

"როდესაც გვესმის ევროპაში, მსოფლიოში რა დონეზე ერევა შიდა პოლიტიკაში რუსეთი და რა ოპერაციებს ატარებს, ამ დროს არაფერი ვიცით, საქართველოში რას აკეთებს კრემლი ამ მიმართულებით. წარმოუდგენელია, რომ აშშ-ში, ახალ ზელანდიაში, ავსტრალიაში ხალხი შეწუხებული იყოს რუსული სპეცსამსახურების აქტიურობით და ჩვენთან ამის თაობაზე საერთოდ არაფერი ისმოდეს. ეს ძალიან დამაფიქრებელია. რაც ეს ხელისუფლება მოვიდა, არც გვსმენია, რომ რუსეთის სპეცსამსახურებთან კავშირის გამო ვინმე დაეკავებინოთ", - ამბობს "საქართველოს პოლიტიკის ინსტიტუტის" დამფუძნებელი კორნელი კაკაჩია.
 რესპოდენტის თქმით, როგორც წესი, სპეცსამსახურების მიერ დაგეგმილ მკვლელობებისას კვალი ნაკლებად რჩება და რაიმეს მტკიცება ძალიან რთულია. ასევე მიიჩნეოდა, რომ ეს იყო ცალკეული შემთხვევები და არა - რუსეთის სახელმწიფოს მიზანმიმართული პოლიტიკა. თუმცა, ბოლო წლებში რუსეთმა ძალიან ბევრი მიმართულებით დაარღვია საერთაშორისო სამართლის ნორმები, ძალიან ბევრი ქვეყნის შიდა პოლიტიკაში ჩარევის აშკარა ფაქტებიც გამჟღავნდა, ამიტომაც რუსეთი უკვე მიიჩნევა ევროპული უსაფრთხოების საფრთხედ და "სკრიპალის საქმემაც" ამიტომ გამოიწვია ასეთი დიდი რეზონანსი.

 ქართველი მეზღვაურების 8 თვე ლიბიის ციხეში/"ჩვენს ოჯახის წევრებს ატყუებდნენ, თითქოს ტელეფონი და 300 დოლარი შემოგვიგზავნეს" (რეზონანსი)

ავტ. თიკო ოსმანოვა

 „რეზონანსის“ ცნობით, 8-თვიანი ტყვეობის შემდეგ ლიბიაში დაკავებული ქართველი მეზღვაურების ნაწილი გასულ კვირას ოჯახებს დაუბრუნდა. კიდევ 2 ქართველის ბედს სასამართლო გადაწყვეტს. მანამდე კი  ლიბიაში არსებულ პირობებზე  გაზეთი ერთ-ერთ გათავისუფლებულ მეზღვაურს, ნუკრი ხოხბას გაესაუბრა.

 ნუკრი ხოხბა ამბობს, რომ ლიბიიდან ბერძნული კომპანიის დიზელი მოჰქონდათ როდესაც დააკავეს. მეზღვაურის თქმით, მათ  ციხეში ყოფნისას, საქართველოს  ოფიციალური წარმომადგენელი არ უნახავთ, თუმცა იცოდნენ რომ ქართული მხარე ჩარეული იყო. რესპოდენტის სიტყვებით, ციხეში  მათი კვებისთვის ასევე ოჯახები იხდიდნენ ფულს და  რომელიმე სახელმწიფო სტრუქტურა, საზღვაო ადმინისტრაციის გარდა, რომელმაც თავდაპირველად110 დოლარი   გადაუგზავნა არ ჩარეული

უნდა შეიწყალოს თუ არა პრეზიდენტმა დეკანოზი მამალაძე? (რეზონანსი)

გია ბურჯანაძე (მსახიობი): "არ ვიცი, დეკანოზის საქმეზე რა და როგორ ხდება. თუ პრეზიდენტი დარწმუნებულია, რომ რაიმე საშინელება არ აქვს ჩადენილი, რატომაც არ უნდა შეიწყალოს?!"

 ირმა სოხაძე (მომღერალი): "თუ უდანაშაულოა, არამცთუ უნდა შეიწყალონ, არამედ არც უნდა დაეპატიმრებინათ და ბოდიშიც უნდა მოუხადონ. არც ვიცი, ამ თვეებს რა შეწყალება გამოისყიდის. ხშირ შემთხვევაში, პრეზიდენტი დამნაშავეებსაც იწყალებს. ამიტომ, თუ იმ ბრალდებაში დამნაშავეა, რაც წაუყენეს, მაშინ მარგველაშვილმა უნდა გადაწყვიტოს.ყველაფერი იქით მიდის, რომ ტყუილი და შეთითხნილი ამბავია. ძალიან დიდ ტრაგედიასთან გვაქვს საქმე, რომელიც თამაშდება. მთელი ქვეყნისთვის სიმართლეა მთავარი. მოსახლეობა ისეთი დაბნეული ვართ, რომ აღარ ვიცით, ვის ვენდოთ. თავის ქმედებებში ეკლესიაც თუ საეჭვოა და შიგნით რაღაც საშინელებები ხდება, მაშინ უბრალო ადამიანებს რა უნდა მოგვკითხონ?! დავღუპულვართ და ეგაა!"

თაკო ჩარკვიანი (პუბლიცისტი): "დღეს ძალიან აქტუალური და რთული თემაა. საქმეში რაღაც ნიუანსები არის, რომლებიც საზოგადოებისთვის გამჭვირვალე არ არის. შესაბამისად, პროცესი რაც უფრო გამჭვირვალე იქნებოდა, მით უფრო კარგია ყველასთვის, მათ შორის - ეკლესიისთვის, საერო პირებისთვის, ხელისუფლებისთვის და ა.შ. პროცესი გამჭვირვალედ არ წავიდა. შესაბამისად, პროცესი, რომელიც გამჭვირვალედ არ მიდის, უკვე დგება კითხვის ნიშნის ქვეშ. ამიტომ, საზოგადოების პასუხი იქნება, რომ უნდა შეიწყალოს, რადგან ჩვენ პირდაპირი მტკიცებულება ვერ ვნახეთ, რომ მამალაძე ამას აპირებდა. შეიძლება, რაღაც სხვა ნაწილში მამალაძეს დანაშაულები აქვს, არ ვიცი, მაგრამ კონკრეტულ დანაშაულში გამჭვირველე მტკიცებულელები ვერ დაიდო. ამიტომ, ალბათ, პრეზიდენტი შეწყალებაზე წავა. თუმცა ეს, რა თქმა უნდა, მის პრეროგატივად დარჩება".

ქეთი ბექაური (იურისტი): "არ ვიცი. პრეზიდენტის გადასაწყვეტია, შეიწყალებს თუ არა. შეწყალება პრეზიდენტის უფლებაა, მაგრამ გამართლებული რამდენად იქნება, ვერ გეტყვით, რადგან სასამართლო პროცესებს თვალყურს არ ვადევნებდი და საქმეში რა მტკიცებულებები იყო, არ ვიცი. პრინციპში, სასულიერო პირის ციხეში ჯდომა გამართლებული არ არის".

 რეზო მიშველაძე (მწერალი): "ჯერ ერთი, გვარამიამ რაც ილაპარაკა, ეს ერთი მხარის აზრი და სურვილი იყო. მაგრამ, გვარამიას არ უთქვამს, რომ პატრიარქი თუნდაც მის ერთ ფრაზას დაეთანხმა. ჩემთვის დეტალები მამალაძისა და გვარამიას საუბრისა აბსოლუტურად უცნობია. თუნდაც ერთი ფაქტი რომ ეთქვა - ეს მითხრა დეკანოზმაო, მაშინ შეიძლებოდა, ადამიანი დაეჭვებულიყო გვარამიას ან მამალაძის სიმართლეში. მაშ, რისთვის, რა საბუთებით მიდის პრეზიდენტთან გვარამია? მხოლოდ იმ საბუთით ხომ არა, რომ ჩვენი პრეზიდენტი, ნებსით თუ უნებლიეთ, ზოგ რამეში "ნაცმოძრაობას" თანაუგრძნობს და ეს აშკარად ჩანს? ვხედავ, რომ საქართველოს ხელისუფლება და მთავრობა არ ჰყავს. ამ დროს თუ მარგველაშვილმა მართლა შეიწყალა მამალაძე, ეს იქნება გვარამიასა და პრეზიდენტის ხუშტური და თუ ქვეყანას ისინი სიმართლეს არ გააგებინებენ, არ შედგება თავიდან სასამართლო და სამართლიან ვერდიქტს არ გამოიტანს, კიდევ ერთხელ დავიჯერებ, რომ მაიმუნები ვართ და მაიმუნების სამეფოში ვცხოვრობთ".

ახალი თაობა

 კვირიკაშვილის წასვლა გარდაუვალია(ახალი თაობა)

ავტ. ნათია ხურცილავა

 ინტერვიუ სოსო ცინცაძესთან

 სოსო ცინცაძე ამბობს, რომ მიუხედავად იმისა რომ პრემიერი კვირიკაშვილი ისე იქცევა თითქოს  მყარი პოზიციები აქვს, მისი წასვლა გარდაუვალია. პოლიტოლოგის აზრით ,პრემიერი შესაძლოა უახლოეს პერიოდში არა, მაგრამ აუცილებლად შეიცვლება. ცინცაძე არ გამორიცხავს, რომ  გიორგი კვირიკაშვილი პოსტის დატოვების შემდეგ პოლიტიკაში დარჩეს. რესპოდენტის მტკიცებით ახალი პრემიერი  ბიძინა ივანიშვილის გარემოცვიდან იქნება.

 სოსო ცინცაძე ამბობს, რომ „ქართულ ოცნებაში“ ლიდერის ამბიცია მხოლოდ კახი კალაძეს აქვს და თუკი დედაქალაქის მერს მუშაობა არ გამოუვიდა და წარმატებას ვერ მიაღწია, ის არათუ ლიდერი ვერ გახდება , „მისი პოლიტიკური კარიერა დასრულდება კიდეც“.

ნიკა გვარამია: „დეკანოზ მამალაძეს თუ არ გაათავისუფლებენ, სკანდალური ინფორმაციას გავასაჯაროებ“ (ახალი თაობა)

ავტ. შორენა მარსაგიშვილი

 გამოცემა  ციანიდის  საქმეზე და ნიკა გვარამიასა და გიორგი მამალაძის  შეხვედრაზე წერს. „ახალი თაობის“  შეფასებით, საქმე სულ უფრო და უფრო სკანდალური ხდება ,  მასში გვარამიას ჩართვის შემდეგ კი უფრო მეტ სკანდალებს უნდა ველოდოთ. გაზეთი აღნიშნავს, რომ გვარამია მსჯავრდებულ დეკანოზს 13 მარტს შეხვდა, ორი დღის შემდეგ შეხვედრა ჰქონდა პატრიარქთან და კვირის ბოლოს რუსთავი2-ის ეთერში თქვა, რომ პრეზიდენტს დეკანოზის შეწყალებაზე დაელაპარაკება.

 ბათუმში დავით აღმაშენებლის დიდი ძეგლი დაიდგმება (ახალი თაობა)

ავტ. ნონა ცაბაძე

 ინტერვიუ სანდრო ბრეგაძესთან

სანდრო ბრეგაძე ამბობს, რომ ბათუმის მერი და საკრებულოს თავმჯდომარე ის იშვიათი  გამონაკლისები არიან ქართველ ჩიოვნიკებში ვისაც ესმის სამშობლოს და დავით აღმაშენებლის ფასი და მათ   „ქართული  მარშის“ შეთავაზებაზე აღმაშენებლის ძეგლის დადგმასთან დაკავშირებით,    თანხმობა თქვეს.  ბრეგაძე ამბობს, რომ აღმაშენებლის ძეგლის დადგმას გარკვეული ქვეყნები უარყოფითად შეხვდნენ, მაგრამ საქართველოს საქმეებში ვერავინ ჩაერევა. რესპოდენტი განმარტავს „ქართული მარშის“ საჯარო  ჩავლას ბათუმში  ქუთაისის ქუჩაზე. ის ამბობს, რომ ეს არის უცხოელი კრიმინალების ქუჩა და „ქართულმა მარშმა“ საჯარო მსვლელობით აჩვენა  და გაფრთხილება მისცა უცხოელ კრიმინალებს რომ შეწყვიტონ საქართველოში საკუთარი საქმეების კეთება და მითუმეტეს ქართველი არასრულწლოვანი გოგონების სხეულით ვაჭრობა.

„ საქართველოსთან რუსები დათმობაზე არ წამოვლენ“ (ახალი თაობა)

ავტ. გულიკო ბალაძე

 ინტერვიუ თენგიზ დიხამინჯიასთან

 დიხამინჯია ამბობს, რომ  რაც არ უნდა ლოიალური იყოს მთავრობა რუსეთის მიმართ, რუსეთი   საქართველოსთან დათმობაზე არ წამოვა და არც  საქართველოს ტერიტორიების ოკუპაციას და არც საქართველოს მოქალაქეთა გატაცებას შეწყვეტს. უზენაესი საბჭოს ყოფილი დეპუტატი ამბობს, რომ დასავლეთისა და  რუსეთის დაპირისპირებისას საქართველოს ზომიერი და პრაგმატული საგარეო პოლიტიკა უნდა  ჰქონდეს, რათა „დინოზავრების ომში“ არ გაიჭყლიტოს.

„ხელისუფლება თანახმაა  სამაჩაბლო რუსეთმა მიიერთოს“ (ახალი თაობა)

ავტ. შორენა მარსაგიშვილი

 ინტერვიუ ბეჟან ნათელაშვილთან

 ბეჟან ნათელაშვილი ამბობს, რომ საქართველოს  ხელისუფლებას ანატოლი ბიბილოვის განცხადებაზე  სამხრეთ ოსეტის რუსეთისთვის მიერთების თაობაზე მკვეთრი რეაქცია უნდა ჰქონოდა, მაგრამ „ქართული ოცნება“ „პუტინის  საჭურისებით“ არის სავსე და არაფერ კარგს ამ პოლიტიკური ძალისგან არ ელის.   რესპოდენტი ამბობს, რომ არასწორია „სამხრეთ  ოსეთის“ ხმარება, რადგან ოსეთი ერთია -და ცხინვალის რეგიონი კი სამაჩაბლოა.

 ბეჟან ნათელაშვილის თქმით  არსებულ ხელისუფლებას ისე  ეშინია რუსეთის რომ მზადაა  სამაჩაბლო დათმოს.  რესპოდენტი ამბობს, რომ აშშ-ს ელჩი იან კელი ბიძინა ივანიშვილის ჯიბის ელჩია და მისი მუშაობა საქართველოში ანტიამერიკულ ხასიათს ატარებს.

 საქართველოს ავიაციის სააგენტო 2018 წელს მგზავრთა ნაკადის 40%-ით ზრდას აანონსებს (ახალი თაობა)

 ინტერვიუ გურამ ჯალაღონიასთან

 გურამ ჯალაღონია ამბობს, რომ სამოქალაქო ავიაციის სფერო მუდმივად  ვითარდება და იზრდება.  რესპოდენტის სიტყვებით 2018 წლის პირველი ორი თვის განმავლობაში  ნაკადი 500 709 მგზავრს შეადგენდა რაც დაახლოებით 4%-ით მეტია გასული წლის ანალოგიურ  პერიოდზე. ჯალაღონია ამბობს, რ ომ 2018 წლისთვის  მგზავრთა რაოდენობა 40%-ით გაიზრდება.

ვინ შეიძლება მოხვდეს საქართველოდან ივანიშვილის გარდა „ფორბსის" მილიარდერთა სიაში (ახალი თაობა)

ფინანსური გამოცემა Forbes-ი 32 წელიწადია, მსოფლიოს უმდიდრესი ადამიანების ყოველწლიურ რეიტინგს აქვეყნებს. წლეულს ამ სიაში რეკორდული რაოდენობის - 2208 მილიარდერი მოხვდა (შარშანდელ რეიტინგში 2043 მილიარდერი იყო). 
რეიტინგში 585 მილიარდერით აშშ ლიდერობს, ჩინეთი კვლავ მეორეა 373 მილიარდერით. 4-წლიანი პირველობის შემდეგ ბილ გეიტსმა ადგილი დაუთმო "ამაზონის" დამფუძნებელ ჯეფ ბეზოსს, რომელიც 1 წელიწადში 39 მილიარდი დოლარით გამდიდრდა და რეიტინგს სათავეში პირველად მოექცა. ევროპის ყველაზე მდიდარი ადამიანი გახდა LVMH-ის თავმჯდომარე და გენერალური დირექტორი ბერნარ არნო, "ფეისბუკის" დამფუძნებელ მარკ ცუკერბერგის ქონება კი 542 მილიონი დოლარით შემცირდა. "დამარცხებულთა" შორის არის აგრეთვე აშშ-ის 71 წლის პრეზიდენტი დონალდ ტრამპიც, რომელიც 400 მილიონით გაღარიბდა და "მხოლოდ" 3,1 მილიარდი დოლარი დარჩა.
სიაში 259 ახალი მილიარდერია, ხოლო რეიტინგი დატოვა 121-მა. საქართველოდან რეიტინგში კვლავ მხოლოდ 62 წლის ბიძინა ივანიშვილია 4,6-მილიარდიანი ქონებით (456-ე ადგილი). 2017 წლის რეიტინგში მისი ქონება 4,5 მილიარდ დოლა​რად იყო შეფასებული (367-ე​ ადგილი). 

გიორგი კაპანაძე, ახალგაზრდა ბიზნესმენთა და ფინანსისტთა ასოციაციის ვიცე-პრეზიდენტი: "დღეს ძნელია თქმა, გვყავს თუ არა საქართველოში ბიძინა ივანიშვილის გარდა სხვა მილიარდერი. საქართველოში არ არსებობს "ფორბსის" მსგავსი ფინანსური გამოცემა ან კომპეტენტური ორგანიზაცია, რომელიც ამ საკითხს კვალიფიციურად შეისწავლიდა. გარდა ამისა, ქართველ მილიონერებს ფინანსების დიდი ნაწილი ოფშორებში აქვთ განთავსებული და მათი დათვლა, ფაქტობრივად, შეუძლებელია. სახელისუფლებო ორგანოებში ან პარლამენტში მისვლის შემდგომ მილიონერების შევსებულ დეკლარაციებში მოცემული ციფრები კი, როგორც წესი, რეალობას საკმაოდ აცდენილია. შესაბამისად, სანამ საქართველოში მცხოვრები მულტიმილიონერებით თუ მილიარდერებით "ფორბსი" ან მისი მსგავსი გამოცემა არ დაინტერესდება და საკითხს არ შეისწავლის, რთული იქნება მათი ქონების დათვლა. ყველაზე მეტად, ვინც შეიძლება საქართველოში მცხოვრებ მილიარდერთა შორის მოიაზრებოდეს, ბადრი პატარკაციშვილის ოჯახია. პატარკაციშვილის გარდაცვალებამდე მისი ქონება 10 მილიარდ დოლარზე მეტად იყო შეფასებული, შესაბამისად, შეუძლებელია, რომ მის ოჯახს რამდენიმე მილიარდ აშშ დოლარზე მეტის აქტივები არ დარჩენოდა.

